
2020 йил 25 январдан чиқа бошлаган       

Давоми 2-бетда

Давоми 4-бетда

Давоми 3-бетда

Давоми 2-бетда

Ўзбекистон Республикаси Президентининг 
қ а Р о Р и

Венгрия ОАВлАридА

Президент қАрОрлАри — ҳАётдА ВА нАзОрАтдА

ЯНГИ ¤ЗБЕКИСТОН КИНО САНЪАТИ 
ЮКСАЛИШ Й¤ЛИДА

Ўзбек киносини таъсирчан, қамровли ва халқчил санъат 
турига айлантириш бўйича кенг кўламли ишлар амалга 
оширилмоқда. Миллий кинематографияга мамлакатимиз 
тарихида ҳали бу қадар юксак эътибор қаратилмаган эди.

Давлатимиз раҳбари 2020 йил  
ноябрь ойида “Ўзбекфильм” павильо-
нига ташриф буюриб, киноижодкор-
лар олдида турган қатор вазифаларга 
тўхталиб ўтди. Хусусан, миллий кино 
фондини ривожлантириш, Киночи-
лар уйини қайта тиклаш, хорижда-
ги энг сара кино дурдоналаримизни 
қайтариш, миллий кино музейини 
очиш, янги ўқув масканларини ташкил  

Давлатимиз раҳбари Тожикистон 
етакчисини 70 йиллик юбилейи билан 
чин дилдан табриклаб, унга мустаҳкам 
соғлиқ, бахт-саодат, катта муваффа-
қиятлар, биродар Тожикистон халқига 
эса тинчлик-осойишталик ва равнақ 
тилади.

Президент Эмомали Раҳмоннинг 
замонавий Тожикистонни барпо этиш 
ва мамлакатнинг халқаро майдонда-
ги нуфузини юксалтириш, Ўзбекистон 
ва Тожикистон ўртасидаги дўстлик ва 
яхши қўшничилик, стратегик шериклик 
ва иттифоқчилик муносабатларида 
бугунги юксак даражага эришишдаги 
ўрни алоҳида қайд этилди.

Суҳбат чоғида илгари эришилган 
келишувлар ва қабул қилинган битим-
ларни амалга ошириш масалалари 
кўриб чиқилди. Саноат, қишлоқ хўжа-

ªЗБЕКИСТОН ПРЕЗИДЕНТИ 
ТОЖИКИСТОН ПРЕЗИДЕНТИНИ 

ЮБИЛЕЙ БИЛАН САМИМИЙ ¯УТЛАДИ

лиги, энергетика, транспорт ва бошқа 
муҳим йўналишлардаги устувор коопе-
рация лойиҳаларини илгари суришга 
хизмат қиладиган Қўшма инвестиция 
фонди ўз фаолиятини бошлагани мам-
нуният билан қайд этилди.

Фаол ҳудудлараро мулоқотларни 
янада кенгайтириш, мамлакатлари-
мизда қўшма ишбилармонлик ва мада-
ний тадбирларни ўтказиш муҳим экани 
таъкидланди.

Шунингдек, минтақавий кун тарти-
бининг долзарб масалалари юзасидан 
фикр алмашилди, бўлажак кўп томонла-
ма учрашувлар режаси кўриб чиқилди.

Ўзбекистон ва Тожикистон Прези-
дентларининг телефон орқали мулоқо-
ти ҳар доимгидек очиқ, самимий ва  
дўстона руҳда ўтди.

ЎзА

Ўзбекистон Республикаси Президенти Шавкат Мирзиёев 
5 октябрь куни Тожикистон Республикаси Президенти 

Эмомали Раҳмон билан телефон орқали мулоқот қилди.
Ўзбекистон Республикаси  

Президентининг 2022 йил 28 ян-
вардаги “2022–2026 йилларга мўл-
жалланган Янги Ўзбекистоннинг 
тараққиёт стратегияси тўғрисида”ги 
ПФ–60-сон Фармонига мувофиқ, 
шунингдек, республикада тўқима-
чилик саноатидаги малакали кадр-
ларга бўлган эҳтиёжни қондириш 
мақсадида:

1. Наманган шаҳрида Наманган 
тўқимачилик саноати институти 
(кейинги ўринларда — Институт) 
ташкил этилсин.

Белгилансинки, Институтда ўқув 
жараёни 2023/2024 ўқув йилидан 
бошланади ва кредит-модуль тизи-
ми асосида ташкил этилади.

2. Қуйидагилар Институтнинг асо-
сий вазифалари этиб белгилансин:

тўқимачилик саноати тар-
моқлари учун меҳнат бозорида 
рақобатбардош, юқори малакага эга 
олий маълумотли ва илмий-педа-
гог кадрлар тайёрлаш, шунингдек, 
мутахассисларни қайта тайёрлаш 
ва уларнинг малакасини ошириш;

таълим дастурларини етакчи 
хорижий олий таълим ташкилот-
лари билан ҳамкорликда, жум-
ладан, қўшма таълим дастурлари 
асосида жорий этиш ҳамда илмий 
тадқиқотлар олиб бориш;

таълим билан ишлаб чиқа-
ришнинг интеграциясини кучай-
тириш, соҳа ташкилотларида тала-

НАМАНГАН Тª¯ИМАЧИЛИК 
САНОАТИ ИНСТИТУТИНИ ТАШКИЛ 

ЭТИШ Тª¡РИСИДА

Жумладан, Венгрия ҳаёти ва хал-
қаро янгиликларни ёритиб борадиган 
“Index” янгиликлар сайтида эълон 
қилинган мақолада “3-4 октябрь кунла-
ри Ўзбекистон Президенти Венгрияда 
расмий ташриф билан бўлди. Йигир-
ма йил аввал Венгрияга охирги марта 
олий даражадаги ташриф амалга оши-
рилган бўлиб, бу ташрифнинг аҳамия-
тини яққол кўрсатиб турибди”, дея таъ-
кидланади.

“Ўзбекистон Венгриянинг Марказий 
Осиё минтақасидаги энг муҳим савдо 
ҳамкорларидан бири бўлиб, Венгрия 
ҳукуматининг “Шарққа очилиш” сиёсати-
нинг бевосита натижаси сифатида муно-
сабатлар жадал ривожлана бош лади”, 
деб ёзади “#moszkvater” портали.
“Hir.tv” янгиликлар телеканалининг 

веб-сайтида ҳам Ўзбекистон етакчиси-
нинг ташрифи кенг ёритилди. “Венгрия 
ва Ўзбекистон ўртасида барқарор, ис-
тиқболли шериклик ва дўстлик муно-
сабатлари мавжуд бўлиб, икки томон-
лама иқтисодий ҳамкорликни янада 
ривожлантириш учун барча шарт-ша-
роит яратилган”, дея таниқли сиёсат-
чи, Венгрия ташқи ишлар ва савдо 
вазири Петер Сийяртонинг сўзларидан 
иқтибос келтирилади веб-сайтда.

Давлатимиз раҳбарининг расмий 
ташрифи ҳақидаги янгиликларни тез-
корлик билан ёритиб борган “BAON” 
порталида эълон қилинган материал-
да “Венгрия Ўзбекистонга Марказий 
Осиё минтақасидаги ўта муҳим ҳамкор 
сифатида қарайди. Ҳамкорлик сиёсат, 

“ªЗБЕКИСТОН вА вЕНГРИя ªРТАСИДАГИ 
АЛО¯АЛАР ²ЕЧ ¯АЧОН ²ОЗИРГИДЕК 

фАОЛ БªЛМАГАН”
Венгриянинг етакчи оммавий ахборот воситалари, жумладан, 
босма ва электрон нашрлар Президент Шавкат Мирзиёевнинг 
3-4 октябрь кунлари ушбу мамлакатга амалга оширган расмий 
ташрифини кенг ёритди.

хавфсизлик, иқтисодиёт ва энергетика 
нуқтаи назаридан стратегик аҳамиятга 
эга”, дея қайд этилган. 

Венгриянинг MTVA жамоат телера-
диокомпаниясининг асосий ахборот 
дастури — “Hirado.hu”да эълон қи-
линган материалда ташриф давомида 
Венгрия Президенти ва Бош вазири би-
лан самарали музокаралар ўтказилга-
ни таъкидланган. “Томонлар Венгрия —  
Ўзбекистон муносабатларини ҳар то-
монлама стратегик шериклик асосида 
мустаҳкамлашнинг истиқболларини 
ҳар томонлама кўриб чиқди”, деб ёза-
ди “Hirado.hu”.

“Metropol” ахборот портали “Венгрия 
ва Ўзбекистон ўртасидаги иқтисодий 
ҳамкорлик ҳеч қачон ҳозиргидек фаол 
ва қизғин бўлмаган, бу борада Венг- 
рия — Ўзбекистон ишбилармонлар кен-
гаши фаолияти алоҳида аҳамиятга эга”, 
дея Венгрия Бош вазири Виктор Орбан-
нинг сўзидан иқтибос келтиради.

Венгриянинг “Gyorplusz.hu” ян-
гиликлар портали ҳам Ўзбекистон 
Президентининг расмий ташрифига 
бағишланган таҳлилий мақола эълон 
қилди. Унда музокаралар натижаси-
да Венгрия ва Ўзбекистон ўртасида-
ги стратегик шерикликни ривожлан-
тириш, шунингдек, адлия, экология, 
спорт ва қишлоқ хўжалиги соҳаларида 
ҳамкорликни ўз ичига олган ўн бешта 
келишув имзолангани алоҳида таъкид-
ланган. 

“Дунё” АА
Будапешт

баларнинг малакавий амалиётини 
йўлга қўйиш, кафедра филиаллари-
ни ҳамда профессор-ўқитувчилар-
нинг стажировкасини ташкил этиш;

ўқув жараёнини талабаларда 
мустақил билим олиш, тизимли 
таҳлил қилиш, ижодий фикрлаш ва 
амалий, жумладан, тадбиркорлик 
кўникмаларини ривожлантириш-
га йўналтириш;

ўқув жараёнига илғор хорижий 
тажрибани, жумладан, замонавий 
таълим технологияларини татбиқ 
этиш, очиқ ахборот-таълим муҳити-
ни таъминлаш;

илмий-педагогик салоҳиятни 
ошириб бориш, жумладан, про-
фессор-ўқитувчилар стажировка-
си ва малака оширишини нуфузли 
маҳаллий ва хорижий олий таълим 
ташкилотлари ва илмий-тадқиқот 
марказларида ташкил этиш.

3. Белгилансинки, Институтда 
таълим жараёни нуфузли хорижий 
давлатлар олий таълим ташки-
лотлари билан ҳамкорликда, жум-
ладан, қўшма таълим дастурлари 
асосида ташкил этилади.

Олий ва ўрта махсус таълим 
вазирлиги Президент таълим муас-
сасалари агентлиги, “Ўзтўқимачи-
ликсаноат” уюшмаси ва “Ўзбекистон 
пахта-тўқимачилик кластерлари” 
уюшмаси билан ҳамкорликда:

Бугуннинг гАПи

ТАРИХИЙ ИЛДИЗЛАР, 
²АМКОРЛИКНИНГ ИСТИ¯БОЛ 

РИШТАЛАРИ
Ўзбек ва венгер халқларини муштарак тарихий илдизлар, 
яқин ҳамкорлик ришталари бирлаштириб келади. Бундай 
муносабатларнинг шаклланиши ўтмишда Шандор Кёрёши 
Чома, Ҳерман Вамбери, Оноди Берталан, Енё Зичи, Дьёрдь 
Алмаши, Аурель Штейн каби машҳур венгер олимлари ва 
сайёҳларининг хизматлари катта. Хусусан, Ҳерман Вамбери 
1858 йилда 14 минг сўздан иборат “Немисча — туркча”, 1860 
йилда 40 минг сўзни ўз ичига олган “Ўзбекча — немисча” 
луғатни Истанбулда нашр эттирган. 

Олим-тадқиқотчиларнинг қайд эти-
шича, Вамберининг минтақамизга қил-
ган саёҳати асосида яратилган “Бухо-
ро тарихи ёки транссаксония” ва “Ўрта 
Осиё бўйлаб саёҳат” асарлари бугунги 
кунда ҳам Европада, хусусан, Венгрия-
да Марказий Осиё давлатлари тарихи, 

геосиёсий аҳамияти, маданий, тари-
хий, иқтисодий жараёнларга таъсир 
этган омилларни ва минтақамиз тари-
хини ўрганишда қўлланма сифатида 
фойдаланиб келинади. 

тААссурОт

Э¥ТИЁЖ ОРТМО£ДА,
МАНБАЛАР ЭСА ¤ЗГАРМАГАН

Давоми 5-бетда

нуқтАи нАзАр

ИҚТИСОДИЙ ТАРАҚҚИЁТ ВА 
МАТЕМАТИКА ИЛМ-ФАНИ

иккисини бирлаштириб турувчи “олтин ҳалқа”лар мавжуд
Математика илми ҳар қандай давлатнинг 
бугуни ва келажагини белгилайди. У ҳаётнинг 
барча жабҳасида, жумладан, иқтисодиёт, саноат, 
қурилиш, кимё, қишлоқ хўжалиги, тўқимачилик, 
машинасозлик ва бошқа соҳаларда юксак 
тараққиётга эришиш, инновацион иқтисодиётни 
жадал ривожлантириш учун ўта муҳим. Керак бўлса, 
ушбу йўналишлар бўйича давлат ва жамият олдида 
турган долзарб масалаларни математика илмисиз 
ечиш амримаҳол.

Ўзбекистон Республикаси Президентининг 2020 
йил 7 майдаги “Математика соҳасидаги таълим 
сифатини ошириш ва илмий-тадқиқотларни ривож-
лантириш чора-тадбирлари тўғрисида”ги қарори 
соҳани тубдан ислоҳ этиш бўйича муҳим қадам 
бўлди. Ушбу ҳужжат мамлакатимизда математика 
илмига давлат сиёсати даражасида эътибор бери-
лаётганининг ёрқин далили сифатида фан равнақи 
учун янги тарихий даврни бошлаб берди.

қилиш юзасидан ўз фикрлари, таклиф-
тавсия лари, кўрсатмаларини берди.

Ислоҳотлар, хусусан кинема-
тографиядаги ислоҳотлар сама-
раси ҳаётда акс этиши учун, ав-
вало, ижро интизоми керак. Зеро, 
ҳар қандай ҳужжат ёки қарорнинг 
ҳаёт даги ижроси таъминланмаса, 
ислоҳотлар натижадорлиги юзага 
чиқмайди.

Шу ўринда айрим рақамлар-
га диққат қаратсак, вазият анча 
ойдинлашади. 1991 йилдан 2016 
йилга қадар мамлакатимизда кино 
соҳасида 7 та меъёрий ҳужжат 
ишлаб чиқилган бўлса, 2017-2021 
йиллар давомида ушбу йўналишда 
йигирмага яқин қарор, фармон 
ва турли ҳужжатлар қабул қилин-
ган. 2022 йилда давлат буюртмаси 
асосида фильмлар ишлаб чиқариш 
учун ажратилган маблағ 2017 йил-
дагидан ўн баравар ортди.

Дунёда сувга бўлган эҳтиёж ортиб бормоқда. 
Истеъмолчи кўп, лекин манбалар ўша-ўша, 
ўзгармаган. Турли экологик вазиятлар, табиий 
ҳодисалар сув тақчиллигига сабаб бўлмоқда.  

Лойиҳалар аниқ мақсадга йўналтирилса, яхши самара беради
Сув муаммоси мамлакатимиз 

қиш лоқ хўжалиги учун янгилик эмас. 
Унинг танқислигини камайтириш 
бўйича кўп лаб ишлар қилинмоқда. 
Ўзбекистон Республикаси сув хў-
жалигини ривож лантиришнинг 
2020-2030 йилларга мўлжаллан-
ган концепцияси ҳамда Ўзбекистон 
Республикасида сув ресурсларини 
бошқариш ва ирригация сектори-
ни ривожлантиришнинг 2021-2023 
йилларга мўлжалланган страте-
гияси ҳамда мазкур йўналишдаги 
лойиҳалар айни шу мақсадларга 
қаратилган саъй-ҳаракатлар мева-
сидир.  Қолаверса, бунда давлати-
миз раҳбарининг тегишли қарорига 
биноан, Сув хўжалигида хорижий 
инвестиция лойиҳаларини амалга 
ошириш маркази ташкил этилгани 
ҳам айни муддао бўлмоқда.

МАЗкур QR-коДНИ скАНер қИлИш орқАлИ вИДеолАвҳАгА ЎтИНг.

Бошланиши 1-бетда

Бошланиши 1-бетда

Вамбери ўз юртига қайтганидан кейин 
кўп ўтмай унинг “Чиғатой тили сабоқла-
ри” номли яна бир китоби босилди. Унинг 
“Хрестоматия” қисмида бундан бир ярим 
асрдан сал олдинроқ, яъни 1867 йилда 
ўзбек мақолларидан 112 тасининг асли-
ни ўзбек-арабий ҳамда лотин имлосида, 
давомидан олмон тилига таржимасини 
беради. 

Шу йил май ойи охирларида 
Венгрия нинг Веленце шаҳарчасидаги 
қабристонда гулчамбар қўйиш маро-
сими ўтказилди. Шу тариқа ушбу мам-
лакатда яшаб ижод қилган ўзбек олими 
Мулла Исоқ Иброҳим таваллудининг 
186 йиллиги муносабати билан ватан-
дошимизнинг улкан ишларига ҳурмат 
кўрсатилди. 

Веленце шаҳри мэри Янош Ховари 
ўз сўзида венгер ва ўзбек халқлари қа-
дим алоқаларга эгалигини эътироф этар 
экан, икки халқнинг тарихий келиб чиқи-
ши бир-бирига туташ илдизларга бориб 
тақалишини, ўзаро тарихий муносабат-
лар XIX асрда Ҳерман Вамбери ва Мул-
ла Исоқнинг ўзаро дўстлиги натижасида 
қайта тикланганлигини, юртдошимиз ўз 
ҳаёт йўли ва ижоди билан Венгрия мада-
нияти ривожига ҳисса қўшганини алоҳи-
да таъкидлади.

Маълумки, Исҳоқ Иброҳим асли 
Қўнғиротда туғилган ва Хивада мадра-
сада таҳсил олган. Вамберининг юр-
тимиз шаҳар, қишлоқлари ва чет мам-
лакатларига сафарларида ҳамроҳлик 
қилган. Кейинчалик Вамбери билан Вен-
грияга келган, бир умр дўсти ва шогирди 
бўлиб қолган.

Исҳоқ Иброҳим Венгрия Фанлар ака-
демиясининг Шарқ қўлёзмалари бўли-
мида ишлади, венгрияликларга ўзбек 
ҳамда бошқа турк тилларини ўқитди. 
Европанинг илмий доираларида катта 
обрў-эътиборга эга бўлди. У  ўзбек халқ 
мақоллари, эртак ва топишмоқларини 
венгер тилига таржима қилиб, Венгрия 
Фанлар академиясининг филология бў-
лими томонидан чоп этиладиган “Тилшу-
нослик ахбороти”да эълон қилди. Ҳатто 
машҳур венгер ёзувчиси Янош Ароннинг 
“Ажойиб оҳунинг ҳикояти” асарини ҳам 
ўзбек тилига таржима қилган. 

Ушбу асар ўтган йили давлатимиз 
раҳбарининг сўзбошиси билан Тошкент-
да янги таҳрирда нашр этилди. Пре-
зидентимиз ўзбек ва венгер халқлари 
ўртасидаги тарихий дўстликнинг ёрқин 

ифодаси бўлган ушбу китобни Венгрия 
Бош вазири Виктор Орбанга 2021 йил 
март ойида мамлакатимизга ташрифи 
чоғида туҳфа қилди. 

товар айирбошлаш ҳажми 
3 баробар ошди

Кейинги пайтда Ўзбекистоннинг Вен-
грия билан дўстлик ва ҳамкорлик алоқа-
лари мустаҳкамланиб боряпти. Мамла-
катларимиз ўртасидаги муносабатлар 
стратегик шериклик даражасига кўтарил-
ган. Ўтган йил Венгрия Бош вазирининг 
Ўзбекистонга ташрифи чоғида қўшма 
декларация қабул қилинган эди. Шунинг-
дек, турли вазирлик ҳамда идоралар ўр-
тасида кўп қиррали шерикликни кенгай-
тиришга қаратилган 10 дан ортиқ ҳужжат 
имзоланди.

Экспертлар мазкур воқеалар мамла-
катларимиз ўртасидаги муносабатларда 
янги давр бошланганлигининг далолати 
сифатида баҳолагани бежиз эмас. 

 — Гап шундаки, аввало, бундай кенг 
қамровли ўзаро стратегик ҳамкорликка 
Европа давлатлари орасида биринчи 
бўлиб Венгрия билан эришилди, — деб 
ёзади Тошкент давлат шарқшунос-
лик университети профессори, сиёсий 
фанлар доктори Сайфиддин Жўраев. 
— Икки давлат раҳбарларининг қатъ-
ий сиёсий иродаси, икки мамлакатнинг 
ўзига хос ўхшаш жиҳатлари, Венгрия-
нинг Марказий Европада, Ўзбекистон-
нинг Марказий Осиёда жойлашганлиги, 
шунингдек, Венгрия Европа давлатла-
ри учун Ўзбекистонга, ўз навбатида, 
Ўзбекистон Венгрия учун Марказий 
Осиё мамлакатлари бозорига кўприк 
вазифасини бажариш истиқболлари 
ҳамкорликни янги ютуқлар билан тўл-
диришни кафолатлайди...

Шубҳасиз, ривожланган давлатлар, 
айниқса, европаликларда Ўзбекистонга 
нисбатан ишончнинг ортганлиги юртимиз 
тараққиётининг янги даври учун ўзига 
хос ва мос хусусият бўлиб, бу мамлака-
тимизнинг дунёга интеграциялашувига 
янги импульс беради. Бу ҳолат, ўз на-
вбатида, ўзбек — венгер муносабатла-
рининг янги йўналишларини топишга, 
ишга туширишга имкониятларни янада 
кенгайтиради.

 Ҳақиқатан, шундай. Ўзаро муносабат-
лар ривожланишининг бугунги даража-
си ҳам буни тасдиқлаб турибди.  Сўнгги 
тўрт йилда Ўзбекистон ва Венгрия ўр-
тасидаги товар айирбошлаш ҳажми  

3 баробар ошди. Жорий йилда  бу бо-
радаги кўрсаткични қарийб 50 фоизга 
ошириш мақсад қилинган. Президенти-
мизнинг расмий ташрифи доирасида бў-
либ ўтган Ўзбекис тон — Венгрия бизнес 
форумида умумий қиймати 1 миллиард 
доллардан зиёд инвестиция, савдо ва 
молиявий келишувлар имзолангани ҳам 
томонлар ҳамкорлик қилишдан манфаат-
дорлигининг навбатдаги яққол тасдиғи 
бўлди.

Маданий-гуманитар соҳада делегация-
лар алмашуви мунтазам равишда амалга 
оширилмоқда, улар ҳар икки давлатда ўт-
казиладиган турли халқаро маданий тад-
бирларда фаол иштирок этмоқда. Яна бир 
эътиборли томони,  “Хунгарикум” дастури 
доирасида Венгрия ҳукумати томонидан 
ажратилган грант дастури доирасида ўз-
бекистонлик талабалар Венгриянинг етак-
чи олий таълим муассасаларида бепул 
ўқиш имкониятига эга бўлмоқда. 2021 йил 
сентябрь ойидан бошлаб мамлакатимиз 
учун тегишли квоталар сони 100 тага ет-
казилган бўлса, 2022-2023 ўқув йилида 
докторантура босқичи учун қўшимча 50 та, 
жисмоний тарбия ва спорт йўналиши бў-
йича 20 та ўрин ажратилди. 

қишлоқ хўжалигидаги 
инновацион лойиҳалар
Айни кунда Венгрия қишлоқ ва шаҳар-

чаларида бўлсангиз, куз фаслига хос 
ранго-ранг манзаралар эътиборингизни 

тортади. Унинг белгиларидан бири —  
оддий қовоқлар. Йилнинг шу фаслида 
қовун ва тарвузнинг турдоши бўлган, ҳар 
хил ўлчам, шаклдаги минглаб олтинранг, 
зарғалдоқ, йўл-йўл “тўн” кийган қовоқлар 
далалар бўйларини эгаллайди, бозор-
ларда сунъий пирамидалар ҳосил қила-
ди, супермаркетлар эшиги олдида ўзла-
рини кўз-кўз қилади. 

Аксар фермер хўжаликлари Мартон-
вазар шаҳрида ўтказиладиган бундай 
неъматлар фаслида иштирок этади. 
Айни пайтда бу фестиваль ташриф бу-
юрувчилар, олимлар ва мутахассис-
лар учун мулоқот қилиш ва келгусида-
ги қўшма тадбирларни режалаштириш 
учун ажойиб жой. Унинг доирасида 
Ўзбекистон Республикаси Инновацион 
ривожланиш вазирлиги масъул ходим-
лари ва Венгриянинг “Marton Genetics” 
илмий-тадқиқот институти раҳбарияти 
ўртасида музокаралар бўлиб ўтди. Унда 
Ўзбекистонда инновацион технология-
ларни кенг жорий этиш орқали маккажў-
хори ва бошқа қишлоқ хўжалиги экинла-
ри уруғчилигини ривожлантириш ҳамда 
илмий-тадқиқот ишларини олиб боришга 
қаратилган лойиҳалар муҳокама қилин-
ди. Бу лойиҳалар вазирлик билан “Marton 
Genetics” илмий-тадқиқот институти ўр-
тасида имзоланган меморандумда ҳам 
ўз ифодасини топди. 

Шу ўринда Венгриянинг  “AgroFeed Kft”  
компанияси вакили Александр  
Янчевскийнинг суҳбатлардан бирида 
 айтган фикрлари ёдга тушади. 

— Ўзбекистонга келишдан олдин Вам-
берининг “Ўрта Осиё бўйлаб саёҳат” ки-
тобини синчиклаб ўқир эканман, унинг 
юртингиз ҳақидаги шундай фикрлари 
диққатимни тортган эди:

“Мевалари Эрон ва Туркиядагина 
эмас, бутун европадагилардан тотли. 
Тенги йўқ, ажабтовур қовунлари Пекин-
гача маълум... Бир арава қишки қовунга 
бир арава шакар тўлашади. Уларнинг 
ширинлиги тўғрисида европалик ҳат-
то тасаввур ҳам қилолмайди. Улар шу 
даражада ширин ва хушбўйки, оғизда 
эрийди. Агар улар нон билан ейилса, 
бизга инъом этган энг яхши таом шу 
бўлади”.

Орадан бир ярим аср ўтиб мен 
ҳам Ўзбекистонда бўлар эканман, 
машҳур ватандошимнинг Хива, Бухоро, 
 Самарқанд ва Қаршининг ўзига хос таби-
ати, иқлими, дунёга машҳур неъматлари 
ҳақида ҳайрат билан ёзганларининг шун-
ча вақт ўтганига қарамай, ҳар жабҳадаги 
тасдиғини кўрдим. Айниқса, қовунлари 
ҳали-ҳануз ана шундай ширин. Қовун 
сайлида бўлсангиз, ўзингизни эртаклар 
оламига кириб қолгандай ҳис қиласиз. 
Танти, оқил ва меҳнаткаш одамлар, ўз 
касбининг фидойи мутахассислари, из-
ланувчан ва интилувчан олимларнинг 
яратувчанлик ишлари ҳавас уйғотади. 
Улар билан ишлаш ва ҳамкорликдаги 
лойиҳаларни амалга ошириш кишига 
завқ беради, руҳлантиради.

Президентимизнинг Венгрияга расмий 
ташрифи чоғидаги музокараларда  стра-
тегик шериклик муносабатларини янада 
ривожлантиришга, энг аввало, ўзаро 
савдони кўпайтириш, фармацевтика, 
агросаноат мажмуи, машинасозлик, 
 сувни тежаш ва бошқа йўналишларда 
саноат кооперациясини чуқурлаштириш-
га қаратилган қўшма лойиҳа ва дастур-
ларни амалга оширишга алоҳида эъти-
бор қаратилди.

  — Биз Ўзбекистоннинг вазирлик ва 
компаниялари билан уч йилдан буён 
ҳамкорлик қилиб келамиз, — дейди 
“AgroFeed Kft” компаниясининг МДҲ 
мамлакатлари бўйича директори Томаш 
Топерцер. — Ўзбекистон Президенти-
нинг ташрифи давомида имзоланган би-
тим ва келишувлар чорвачилик ва пар-
рандачилик соҳаларидаги ҳамкорликни 
янги босқичга чиқаришга хизмат қилиши 
билан ҳам бизни мамнун этяпти.

Чунки бу йўналишдаги ишлар қамро-
ви тобора кенгайиб боряпти. Масалан, 
Инновацион ривожланиш вазирлиги 
билан ҳамкорликда паррандачилик ва 

чорвачиликка ихтисослашган корхо-
наларга ветеринария хизматини таш-
кил этиш, парранда, чорва молларини 
озиқлантириш бўйича амалий кўмак 
кўрсатиб келяпмиз, илмий-амалий се-
минарлар ўтказиб, мутахассислар би-
лан тажриба алмашишни йўлга қўйган-
миз.

Инсон соғлом бўлиши учун бир 
йилда ўртача 10 килограмм парранда 
гўшти ва 100 дан ортиқ тухум истеъмол 
қилиши зарур. Чунки улар парҳез маҳ-
сулотлари ҳисобланиб, инсон организ-
ми учун жуда фойдали. Шу жиҳатдан 
қараганда ҳам Ўзбекистонда мазкур 
соҳани ривожлантиришга кўрсатилаёт-
ган эътибор ва рағбат ҳар қандай киши-
ни мамнун этади. 

Маълумотларга қараганда, агар 
2019 йилда мамлакатда 14 мил лион 
парранда боқилиб, 12,5 миллиард 
дона тухум етиштирилган бўлса, ўтган 
2020 йилда бу кўрсаткич 1,5 баравар, 
2021 йилда эса парандалар сони 90,1 
миллиондан ошган. Ана шундай ўзга-
ришларга эришишда Венгриянинг пар-
рандачилик компаниялари ҳам ўз ҳис-
сасини қўшмоқда.

Бугунги кунда компаниямиз энг зотдор 
ва маҳсулдор кроссларни Ўзбекистонга 
олиб келиш, уларни иқлимлаштириш, 
паррандачилик хўжаликлари ва омух-
та ем ишлаб чиқарувчи тадбиркорлар-
га жўжа, озуқа маҳсулотлари ва унинг 
қўшимчалари, дори воситалари билан 
таъминлаш, ана шундай корхоналар-
ни янада ривожлантиришга қаратилган 
лойи ҳалар устида иш олиб боряпмиз. 

Ана шундай лойиҳалардан бири бун-
дан икки ой олдин Кармана туманида-
ги “Colden Lake Miracles” масъулияти 
чекланган жамиятида амалга оширил-
ди. Жамиятга Венгрия давлатининг 
“BABOLNA TETRA” компаниясидан 
“Super Harco” наслли 10 минг бош хона-
ки жўжалар келтирилди. МЧЖ таъсис-
чиси Азиз Сувоновнинг қайд этишича, 
мазкур наслли паррандалар юқори маҳ-
сулдорлиги билан ажралиб туради, жуда 
тез ўсади. Масалан, 3,5 ойлик хўрознинг 
вазни тахминан 2 килограммга, 5,5 ойлик 
тухум қўядиган товуқ вазни эса 2-2,5 ки-
лограммгача етади.

Қайд этиш жоиз, Президентимизнинг 
Венгрияга расмий ташрифи сўнгги йи-
гирма йил ичида биринчи марта бўлиб 
ўтаётгани билан тарихий аҳамиятга эга. 
Айни кезда бу ташриф ўзаро диплома-
тия муносабатлари ўрнатилганининг  
30 йиллиги кенг нишонланаётган бир 
пайтда ўтди. Саммит давомида қатор 
муҳим икки томонлама шартномалар ва 
дастуруламал ҳужжатлар имзолангани 
мамлакатларимиз ўртасидаги ҳамкор-
ликнинг янги босқичини бошлашга, ай-
ниқса, тадбиркорларнинг ўзаро алоқа-
ларини янада кенгайишига, ишончнинг 
ошишига хизмат қилади.

Абдурауф қорЖовов, 
“Янги Ўзбекистон” мухбири

ТАРИХИЙ ИЛДИЗЛАР, 
²АМКОРЛИКНИНГ ИСТИ¯БОЛ РИШТАЛАРИ

а) 2023/2024 ўқув йилига қадар тўқимачи-
лик саноати ривожланган хорижий давлатлар 
олий таълим ташкилотларини ҳамкор сифа-
тида белгилаб, Институт таълим жараёнини 
замонавий ўқув дастурлари асосида ташкил 
этсин;

б) 2023/2024 ўқув йилидан бошлаб:
Институт профессор-ўқитувчилари, докто-

рантлари ва магистрантларини хорижий дав-
латларнинг етакчи олий таълим ташкилотлари-
га илмий стажировка ва малака оширишга 
юбориш чораларини кўрсин;

Институт талабаларининг танишув ва ма-
лакавий амалиётини хорижий ва маҳаллий 
йирик тўқимачилик корхоналарида ўташ тизи-
мини жорий этсин;

Институт талабаларининг фанларни ўз-
лаштириш кўрсаткичини ва профессор-ўқитув-
чиларнинг иш самарасини халқаро стандарт-
лар асосида баҳолаш тизимини жорий этсин;

в) 2024/2025 ўқув йилига қадар Институт 
ҳузурида тўқимачилик технопарки фаолияти-
ни йўлга қўйсин.

Бунда, Технопарк:
Наманган вилояти ҳокимлиги томонидан 

жалб этиладиган халқаро ташкилотларнинг 
грантлари ва салоҳиятли инвесторлар маб-
лағлари ҳисобига, жумладан, давлат-хусусий 
шериклик шартлари асосида ташкил этилади;

Институт таъсисчилигида масъулияти 
чекланган жамият шаклида ташкил этилади 
ҳамда унга технологик маҳсулотларни ишлаб 
чиқаришни йўлга қўйиш ва тижоратлаштириш 
ҳуқуқи берилади;

хўжалик фаолиятидан олинадиган даромад-
лар, грантлар, ҳомийлик хайриялари, Институт-
нинг бюджетдан ташқари маблағлари ҳамда қо-
нунчилик ҳужжатларида тақиқланмаган бошқа 
манбалар ҳисобидан молиялаштирилади;

г) 2026/2027 ўқув йилига қадар Институт-
нинг камида 2 та бакалавриат таълим йўнали-
ши ва 3 та магистратура мутахассислигининг 

халқаро тан олинган ташкилотлар аккредита-
циясидан ўтказилишини таъминласин.

4. Институт таркибида қуйидагилар юридик 
шахс мақомисиз ташкил этилсин:

Тўқимачилик матолари технологиялари ва 
уларни тадқиқ қилиш ҳамда Бўяш-пардозлаш 
жараёнлари технологиялари ва уларни тадқиқ 
қилиш лабораторияларидан иборат тўқимачи-
лик соҳасида илмий-тадқиқот фаолияти билан 
шуғулланувчи Илғор тўқимачилик муҳандис-
лиги мактаби;

таълим жараёнида ва ундан ташқари вақт-
ларда талабаларга замонавий либос кўриниш-
ларини яратиш имконини берувчи Дизайн сту-
дияси;

илмий-тадқиқот ютуқларини тижоратлашти-
риш ҳамда янги ишланма ва технологияларни 
амалиётга жорий этиш билан шуғулланувчи 
Инновациялар ва технологиялар трансфери 
маркази.

5. Институтга қуйидаги ҳуқуқлар берилсин:
халқаро эътироф этилган ташкилотларнинг 

амалдаги рейтингида олий таълим муасса-
салари орасида биринчи 1 000 таликка кир-
ган хорижий олий таълим муассасасининг 
дас тури асосида ўз таълим дастурларини 
шакл лантириш;

иш берувчилар талаблари асосида ўқув режа-
ларидаги назарий таълим улушини қисқартириш 
ва амалий машғулотлар ҳажмини ошириш, юқори 
курс талабалари учун ҳафталик ўқув машғулот-
ларини “4+2” тартибида ташкил этиш;

Институт фаолияти йўналишлари бўйича 
шартнома асосида маслаҳат ва эксперт-таҳ-
лилий хизматлар кўрсатиш ҳамда ил-
мий-тадқиқот ва инновацион хизмат кўрсатувчи 
корхоналарни ташкил этиш;

таълим ва илмий-тадқиқот жараёнига хо-
рижий мутахассисларни жалб қилиш ҳамда 
уларга меҳнат бозорининг амалдаги конъюнк-
турасини ҳисобга олган ҳолда, Институтнинг 
бюджетдан ташқари маблағлари ҳисобидан ой-
лик маош ҳамда бошқа тўловларни белгилаш 
ва тўлаш;

профессор-ўқитувчиларни ўқув-методик, ил-
мий-тадқиқот ишлари ва “устоз-шогирд” тизими 
бўйича бажарган ишларининг натижаси бўйича 
рағбатлантириб бориш.

6. Қуйидагилар:
2023-2026 йилларда Наманган тўқимачилик 

саноати институтини ривожлантириш ва мод-
дий-техника базасини мустаҳкамлаш бўйича 
чора-тадбирлар дастури 1-иловага мувофиқ; 

Наманган тўқимачилик саноати институтини 
2026 йилга қадар ривожлантиришнинг мақсад-
ли кўрсаткичлари 2-иловага мувофиқ;

Наманган тўқимачилик саноати институтида 
ташкил этиладиган бакалавриат таълим йўна-
лишлари ва магистратура мутахассисликла-
ри рўйхати 3-иловага мувофиқ тасдиқлансин.

7. Белгилансинки:
Институт юридик шахс мақомига эга бўлган 

давлат олий таълим муассасаси ҳисобланади 
ҳамда Олий ва ўрта махсус таълим вазирлиги 
тизимида фаолият юритади;

Институтга талабаларни давлат гранти 
асосида қабул қилиш параметрлари ҳар йили 
тасдиқланадиган олий таълим муассасалари-
га ўқишга қабул қилишнинг давлат буюртмаси  
доирасида аниқланади;

2023/2024 ўқув йилидан бошлаб Наманган 
муҳандислик-технология институтига тўқимачи-
лик саноати бўйича бакалавриат ва магистра-
тура босқичларида кадрлар тайёрлаш бўйича 
ажратиладиган давлат буюртмаси квотаси 
Институтга йўналтирилади;

Наманган муҳандислик-технология институ-
тининг тўқимачилик саноати таълим йўналишла-
ри ва мутахассисликлар бўйича таҳсил олаётган 
талабалар ўқиши Институтга кўчирилади;

Институт фаолияти Давлат бюджети маб-
лағлари, талабаларни тўлов-контракт асоси-
да ўқитишдан тушадиган маблағлар, хўжалик 
фаолияти ва шартнома асосида хизматлар 
кўрсатишдан тушадиган маблағлар, ҳомийлик 
хайриялари ва грантлар ҳамда қонунчилик ҳуж-
жатлари билан тақиқланмаган бошқа манбалар 
ҳисобидан молиялаштирилади;

Наманган муҳандислик-технология институ-
тининг тўқимачилик ўқув лабораторияси жиҳоз-
лари Институт балансига ўтказилади.

8. Олий ва ўрта махсус таълим вазирлиги:
а) 2023/2024 ўқув йилига қадар:
Институтни танлов асосида ишлаб чиқариш 

ташкилотлари, олий таълим ва илмий-тадқиқот 
муассасаларида катта илмий ва (ёки) амалий 
тажриба орттирган мутахассислар, устувор 
равишда, илмий даражага эга бўлган юқори 
малакали кадрлар билан тўлдириш чорасини 
кўрсин;

Ташқи ишлар вазирлиги билан бирга-
ликда халқаро нуфузли олий таълим ташки-
лотларида фаолият юритувчи чет эллик ва 
(ёки) хорижда яшовчи ватандош профес-
сор-ўқитувчиларни шартнома асосида ўқув 
ва Илғор тўқимачилик муҳандислиги мактаби-
нинг илмий-тадқиқот жараёнларига жалб этиш 
чораларини кўрсин;

Иқтисодий тараққиёт ва камбағалликни 
қисқартириш вазирлиги, Давлат активларини 
бошқариш агентлиги билан биргаликда Инсти-
тут ихтисослашган факультет ва кафедралари-
нинг мос йўналишлари бўйича давлат улушига 
эга йирик тўқимачилик корхоналари билан 
ҳамкорлигини йўлга қўйиш бўйича “йўл ха-
ритаси”ни тасдиқласин;

б) Институтнинг илмий салоҳиятини оши-
риш мақсадида:

Иқтисодий тараққиёт ва камбағалликни 
қисқартириш вазирлиги билан биргаликда тегиш-
ли магистратура мутахассисликлари бўйича  
Институт учун кадрларни мақсадли тайёрлаш;

Инновацион ривожланиш вазирлиги билан 
биргаликда белгиланган тартибда Институт та-
янч докторантурасига тегишли ихтисосликлар 

бўйича қабул квоталарини белгилаш чоралари-
ни кўрсин.

9. Иқтисодий тараққиёт ва камбағалликни 
қисқартириш вазирлиги Олий ва ўрта махсус 
таълим вазирлиги билан биргаликда тас-
диқланган лойиҳа-смета ҳужжатларига асосан 
Институт учун янги ўқув бинолари ва талаба-
лар турар жойини қуриш ҳамда уларни жиҳоз-
лаш, Институтнинг бино ва иншоотларини 
реконструкция қилиш лойиҳалари 2023 йил  
ва келгуси йилларга мўлжалланган Ўзбекис-
тон Республикасининг ижтимоий ва ишлаб 
чиқариш инфратузилмасини ривожлантириш 
дастурларига белгиланган тартибда кирити-
лишини таъминласин.

10. Институтга Наманган шаҳар, “Гулобод” 
МФЙ, Жанубий айланма йўли кўчаси, 17-уй 
манзилида жойлашган Наманган тадбиркорлик-
ни ташкил этиш техникумининг бино ва иншоот-
лари тегишли ҳудуди билан биргаликда опера-
тив бошқарув ҳуқуқи асосида бепул берилсин.

11. Олий ва ўрта махсус таълим вазирли-
ги манфаатдор вазирлик ва идоралар билан 
биргаликда икки ой муддатда қонунчилик ҳуж-
жатларига ушбу қарордан келиб чиқадиган ўз-
гартириш ва қўшимчалар тўғрисида Вазирлар 
Маҳкамасига таклифлар киритсин.

12. Мазкур қарор ижросини самарали 
ташкил қилишга масъул ва шахсий жавоб-
гар этиб олий ва ўрта махсус таълим вазири 
А.Х.Тошкулов ҳамда Наманган вилояти ҳокими  
Ш.Ш.Абдуразаков белгилансин.

Ушбу қарорнинг ижросини назорат қи-
лиш Ўзбекистон Республикасининг Бош вази-
ри А.Н.Арипов ва Ўзбекистон Республикаси 
 Президентининг маслаҳатчиси О.Қ.Абдурахма-
нов зиммасига юклансин.

Ўзбекистон Республикаси Президентининг 
қ а Р о Р и

НАМАНГАН Тª¯ИМАЧИЛИК САНОАТИ ИНСТИТУТИНИ 
ТАШКИЛ ЭТИШ Тª¡РИСИДА

Ўзбекистон республикаси 
     Президенти                                          Ш. МирзиёеВ

Тошкент шаҳри,
2022 йил 5 октябрь



Бошланиши 1-бетда

Президент қАрОрлАри — ҳАётдА ВА нАзОрАтдА

Агентлик тизимидА жисмоний вА юридик 
шАхслАрнинг мурожААтлАри билАн ишлАш 
ҳолАтини ўргАниш, улАр билАн ишлАшдА йўл 
қўйилгАн кАмчиликлАрни бАртАрАф этиш бўйичА 
ҳАм АлоҳидА режА ишлАб чиқилди.
жорий йилнинг ўтгАн дАвридА АгентликкА 
жисмоний вА юридик шАхслАрдАн жАми 99 тА 
(шундАн 75 тАси электрон, 24 тАси ёзмА шАклдА) 
мурожААт келиб тушди. 
улАрнинг 23 тАси қАноАтлАнтирилди, 76 тАсигА 
тегишли тушунтириш берилди.

Давр нафаси 2022 йил 6 октябрь, 205-сон 3

ЯНГИ ¤ЗБЕКИСТОН КИНО САНЪАТИ 
ЮКСАЛИШ Й¤ЛИДА

Фирдавс АБдуХОлиқОВ,
Ўзбекистон республикаси 
Кинематография агентлиги 
бош директори

Биргина жорий йилнинг 9 ойи давомида 
жами 149 та кинолойиҳа, 331 та киномаҳсу-
лот ишлаб чиқилди. Бу йилги фильмлар сони 
бўйича 2020 йилдагига нисбатан 5 баробар, 
2021 йилдагига нисбатан қарийб 1,5 баробар 
ўсишга эришилди. 2022 йил охирига қадар 
жами 158 та бадиий ва ҳужжатли фильм ярати-
лиши кўзда тутилган.

кино ривожининг пойдевори 
ижро интизоми билан мустаҳкам

Тизимни ривожлантириш кино соҳаси 
вакилларидан янада чуқур ижодий изла-
ниш, масъулият ва интизомни талаб этиши 
шубҳасиз.

Президентимизнинг 2021 йил 10 феврал-
даги “қонунчилик ҳужжатлари ижросини 
самарали ташкил этишда давлат бошқа-
руви органлари ва маҳаллий ижро этув-
чи ҳокимият органлари раҳбарларининг 
шахсий жавобгарлигини кучайтиришга 
доир қўшимча  чора-тадбирлар тўғриси-
да”ги фармони қонунчилик ҳужжатлари ва 
топшириқларни пухта ишлаб чиқиш ва қабул 
қилишнинг таъсирчан механизмини шакл-
лантириш, уларни аниқ ижрочилар, кенг 
жамоатчилик ва аҳолига тезкор етказиш, 
белгилаб берилган вазифаларни самарали 
бажариш бўйича зарур чоралар кўриш каби 
мақсадларга қаратилгани билан аҳамиятли-
дир.

Президентимизнинг юқорида номи кел-
тирилган фармони талаблари ва берилган 
топшириқлар ижросини ўз вақтида ҳамда 
сифатли таъминлаш учун Кинематография 
агентлиги тизимида самарали ишлар амал-
га оширилмоқда.

Хусусан, агентликда ижро интизомини 
мус таҳкамлаш, танқидий таҳлил ва қўшимча 
чора-тадбирлар ишлаб чиқиш тизимини та-
комиллаштириш, қабул қилинган қонунлар, 
 Президентнинг фармон, қарор, фармойиш ва 
топшириқлари, шунингдек, Вазирлар Маҳка-
маси қарорлари ва топшириқларини рўйхатга 
олиш, улар тегишли масъул шахслар ва ходим-
ларга етказилишини таъминлаш, ижросини ўр-
ганиш, назорат қилиш бўйича аниқ тизим йўлга 
қўйилган.

Шунингдек, қабул қилинаётган ҳужжатлар 
ва топшириқлар ижросини ўз вақтида назорат 
қилиш, эришилган пировард натижалар ва йўл 
қўйилган камчиликлар сабабларини аниқлаш, 
қолаверса, “Ijro.gov.uz” ижро интизоми идора-
лараро ягона электрон тизимида ўз вақтида 
ҳисобот берилишига алоҳида эътибор қаратил-
моқда.

Жорий йилнинг ўтган даврида “Ijro.gov.uz” 
ижро интизоми идоралараро ягона электрон 
тизими орқали агентликка 23 та топшириқ ке-
либ тушди. Шундан 22 таси ўз вақтида, биттаси 
муддатидан ўтиб бажарилди. Йил якунига қа-
дар тизимда 30 та топшириқ мавжуд ва улар-
нинг тезкор ва сифатли ижроси бўйича аниқ 
мақсадли чоралар кўрилмоқда. 

Бу жараёнда масъулиятни ҳис қилмаган, бе-
рилган топшириқларни ўз вақтида бажармаган, 
хато ва камчиликка йўл қўйган ходимларга ҳам 
қатъий чоралар кўрилмоқда. Масалан, жорий 
йилнинг ўтган даврида соҳанинг 2  ходимига 
интизомий жазо чораси қўлланилди. 

Албатта, ҳали ижро интизомини мустаҳкам-
лаш учун қиладиган ишларимиз кўп. Тез орада 
бу борадаги ички механизмни такомиллашти-
риш, замонавий ахборот-коммуникация воси-
талари ва электрон тизимлардан фойдала-
ниш бўйича иш олиб боряпмиз. Шу йўналишда 
ишлайдиган кадрлар малакасини оширишга 
ҳам эътибор қаратиляпти. 

Мурожаатлар доимий эътиборда
Мамлакатимизда халқ билан мулоқот қилиш 

ва аҳоли мурожаатлари билан ишлашнинг мут-
лақо янги тизимига асос солинди. Бундан кўз-
ланган мақсад одамларнинг дарду ташвишла-
рини эшитиш, уларнинг оғирини енгил қилиш, 
аҳолининг давлат ва жамиятга бўлган ишончи-
ни мустаҳкамлашдан иборат.

Кинематография агентлиги томонидан ҳам 
соҳага дахлдор тизимли муаммоларни ўрга-
ниш, уларга ечим топиш, мурожаатларни ўз 
вақтида кўриб чиқиш, айниқса, такрорий муро-
жаатларнинг олдини олиш, бунинг учун шахсий 
ва сайёр қабуллар ташкил этиш бўйича тегиш-
ли чора-тадбирлар кўрилмоқда. 

Агентлик тизимида жисмоний ва юридик 
шахсларнинг мурожаатлари билан ишлаш ҳо-
латини ўрганиш, улар билан ишлашда йўл қў-
йилган камчиликларни бартараф этиш бўйича 
ҳам алоҳида режа ишлаб чиқилди.

Жорий йилнинг ўтган даврида агентликка 
жисмоний ва юридик шахслардан жами 99 та 
(шундан 75 таси электрон, 24 таси ёзма шакл-
да) мурожаат келиб тушди. 

Уларнинг 23 таси қаноатлантирилди, 76 та-
сига тегишли тушунтириш берилди.

Агентлик тизимида соҳани янада ривожлан-
тириш мақсадида жисмоний ва юридик шахс-
лар томонидан мурожаатларни қабул қилиш 
учун “Ишонч телефони” (+998 71 277 81 44) 
фао лияти йўлга қўйилган.

Янги давр, янги имкониятлар
Ўзбекистон Президентининг 2021 йил  

7 апрелдаги “кинематография соҳасида дав-
лат бошқаруви тизимини такомиллаштириш 
ҳамда соҳа вакилларининг ижодий фао-
лияти учун муносиб шарт-шароит яратиш 
тўғрисида”ги қарори соҳа ривожида муҳим 
қадам бўлди. Мазкур қарорга асосан, Кине-
матография агентлиги тузилмаси ва тарки-
би қайта шакл ланди. Хусусан, “Ўзбекфильм” 
киностудия си негизида фильм, мультфильм ва 
сериаллар яратишга ихтисослашган “Ўзбек-
фильм” киноконцерни ташкил этилди. Кино-
концерн замонавий кино қурилмалари, техно-
логик тизимлар ва мультимедиа маҳсулотлари 
билан жиҳозланмоқда. Жумладан, киноконцерн 
павильонида Марказий Осиёдаги биринчи 3D 
панорамали суратга олиш майдони, 2700 квад-
рат метр майдонга эга ёзги кинопавильон қури-
либ, фойдаланишга топширилди. 

Президентимизнинг киноижодкорлар билан 
учрашувида хориждан янги техника воситала-
ри олиб келиниши айтиб ўтилганди. Айни пайт-
га қадар умумий қиймати 3,7 миллион еврога 
тенг киноускуналар келтирилди. Мазкур тех-
ника илк бор кинофестивалнинг очилиш маро-
симида қўлланилди. “Ўзбекфильм”да “Баҳодир 
Ялангтўш” бадиий фильмини суратга олишда 
ҳам ушбу ускуналардан фойдаланилмоқда. 

“Республика кинофонди” ДУК негизида 
 “Ўзбекистон миллий кинофонди” давлат 
муас сасаси ташкил этилди. “Ёшлар ижодий 
таж риба студияси” ДУК “Ёшлик” киностуди-
яси ДУК этиб қайта ташкил этилди. Ушбу сту-
дия ёш киноижодкорлар иштирокида фильмлар 
ишлаб чиқариш, уларнинг ижодий фаолиятини 
қўллаб-қувватлаш билан шуғулланади.

Кинематография агентлигининг ҳудудий 
бўлимлари ташкил этилди ва уларга фильм-
ларни намойиш қилиш учун “киноклуб” ихти-
сослаштирилган автотранспорт воситаларини 
ажратиш белгиланди.

Кинематография агентлиги муассислигида 
Миллий кинематографияни ривожлантириш 
маркази ташкил этилди. Хусусий киностудия-
лар фаолиятини қўллаб-қувватлаш, миллий 
кинобозорни шакллантириш, соҳани ривожлан-
тиришга кўмаклашиш марказнинг вазифалари 
этиб белгиланди.

Беш қитъани бирлаштирган 
анжуман

Биз хорижий мамлакатларда ўтказилган 
кинофестивалларга борганимизда чет эллик 
ҳамкасбларимиз ўтмишдаги Тошкент кинофес-
тивалидаги ёрқин лаҳзаларни соғинч билан 
эслар, бу кинофестиваль нега тўхтаб қолганини 
сўрарди. Яна шу саволлар, таклифлар, мавжуд 
шарт-шароитлар тарихий кинофестивални қай-
та тиклашга даъват этди. 

Осиё, Африка ва Лотин Америкаси мам-
лакатлари кинофестивали юртимизда илк бор 
1958 йилда ўтказилган. Орадан ўн йил ўтиб, 
“Тинчлик, ижтимоий тараққиёт ва халқлар озод-
лиги учун” шиори остида мазкур фестивални 
анъанавий тарзда ҳар икки йилда бир маротаба 
ўтказиш йўлга қўйилган. 

2021 йил 19 июнда Президентимизнинг 
“тошкент халқаро кинофестивалини кайта 
тиклаш ва ўтказиш тўғрисида” ги тарихий қа-
рори қабул қилинди. 2021 йилнинг 28 сентябрь —  
3 октябрь кунлари 24 йиллик танаффусдан 
кейин “Ипак йўли дурдонаси” XIII тошкент 
халқаро кинофестивали катта тантана би-
лан ўтказилди. Кинофестивалга 40 давлатдан 
350 дан ортиқ киноижодкор ташриф буюрди. 
“Янги авлод киноси” ва “Кино 5 кунда” лойиҳа-
лари асосида ўнлаб фильмлар кинофестиваль  

павильонларида томошабинлар эътиборига 
 ҳавола қилинди.

Бу йилги кинофестивалда эса дунёнинг 36 
давлатидан 400 га яқин киноижодкор, актёр ва 
актриса, режиссёр ва оператор, продюсер ва 
таҳлилчи, киношунос олим ва оммавий ахборот 
воситалари вакиллари иштирок этди. Анжуман-
га Люк Бессон (Франция), Такеши Китано (Япо-
ния), Кшиштофф Занусси (Польша), Ҳемма 
Малини, Зинат Омон (Ҳиндистон), Бурак Ўзчи-
вит, Нургул Яшилчой, Азра Акин, Мурат Айдин, 
(Туркия), Таукел Муслим (Қозоғистон), Тимур 
Бекмамбетов, Сергей Безруков (Россия) синга-
ри 50 дан зиёд киноюлдуз ташриф буюрди.

Кинофестиваль доирасида Ўзбекистон бўй-
лаб 22 та мамлакат киноси кунлари ўтказилди. 
Мамлакатнинг 10 та шаҳридаги 20 та кино-
театрда 150 га яқин хорижий ва миллий фильм 
намойиш қилинди. Хорижий мамлакатлар би-
лан 30 га яқин лойиҳа бўйича келишувга эри-
шилди. 

Малакали кадрлар — 
соҳа келажаги

Президентимизнинг 2021 йил 18 августдаги 
қарорига асосан, ўтган йили Тошкент шаҳрида 
С.А.Герасимов номидаги Бутунроссия давлат 
кинематография институти (БДКИ) филиали 
ташкил этилди. 2021-2022 ўқув йилида икки 
йўналиш бўйича 30 нафар талаба ўқишга кир-
ган бўлса, жорий йилда қўшимча яна 3 та янги 
факультет ташкил этилиб, 175 нафар талаба 
қабул қилинди.

Тошкент филиали БДКИнинг юз йиллик та-
рихида Россиядан ташқарида очилган ягона 
филиалдир. Бу йилги фестивалда БДКИ делега-
цияси аъзолари ташриф буюриб, институтнинг 
Тошкент филиали фаолияти билан танишди. 
Янги қабул қилинган талабаларга гувоҳномалар 
топширилди. Улар бу ердаги шарт-шароитлар 
Москвада, институтнинг ўзидаги имкониятлар 
билан бемалол беллаша олишини тан олди. 
Ҳатто хазиллашиб, шу ерда қолиб ишлаш иста-
гини ҳам билдиришди. 

Дарҳақиқат, ушбу таълим масканида рос-
сиялик мутахассислар билан бирга Адельша 
Агишев, Элёр Эшмуҳамедов, Улуғбек Ҳамроев, 

Юсуф Розиқов, Рустам Саъдуллаев сингари 
ўзбекистонлик тажрибали устозлар ёшларга са-
боқ бермоқда.

Албатта, кинематография соҳаси кадрлари-
ни тайёрлашда халқаро ҳамкорлик фақат БДКИ 
билан чекланиб қолаётгани йўқ.

Ўзбекистон давлат санъат ва маданият 
институтида таҳсил олаётган ёш иқтидорли 
киноижодкорларнинг амалий билим ва кўник-
маларини ошириш мақсадида ҳамкорликда 
фильмлар суратга олиш учун 1 миллиард сўм 
ажратилди. Шунингдек, халқаро миқёсда таниқ-
ли продюсер ва режиссёр Тимур Бекмамбетов 
бошчилигида мамлакатимизда анимация йўна-
лишида замонавий кадрларни тайёрлаш ва 
малакасини ошириш учун Тошкент анимация 
мактаби очилди. 

Президентимизнинг юқоридаги қарорида 
Ўзбекистон кинематография академиясини 
ташкил қилиш ҳам кўзда тутилган. Айни пайт-
да ушбу масалани ҳал этишда хориж тажриба-
си ўрганилмоқда. Кинофестиваль доирасидаги 
“Кино 5 кунда” лойиҳасида дунёнинг энг етук  
20 та кино мактаби вакилларини таклиф қилга-
нимиз ҳам бежиз эмас. Биз кино мактаблари би-
лан ёшлар орқали алоқа ўрнатиб, кейинчалик 
таълим соҳасидаги ҳамкорликни йўлга қўймоқ-
чимиз. Ёш киноижодкорларимизни мазкур таъ-
лим масканларига ўқиш ва малака оширишга 
юбориш режалаштирилган.

Бу йилги кинофестивалда ҳам 2000 нафар-
дан ортиқ ёш иштирокида таълим дастурла-
ри ўтказилди. Жумладан, жаҳон киносининг 
Кшиштофф Занусси, Такеши Китано, Хонг Санг 
Ву, Хуан Антонио Мартинес, Люк Бессон, Гоша 
Куценко, Жонни Депп сингари 30 дан ортиқ 
атоқли вакили иштирокида маҳорат дарслари 
ташкил қилинди.

Мустаҳкам база ва замонавий 
технологиялар

Ҳозирги кунда юртимизда жами 72 та ки-
нотеатр фаолият юритмоқда. Тошкент шаҳри, 
Самарқанд, Фарғона, Хоразм вилоятларидаги 
кинотеатрларга DCP форматли экранлар ўрна-
тилди.

Ўтган йили Алишер Навоий номидаги кино 
саройи негизида Киночилар уйи ташкил қилин-
ди. Ўзбекистон Миллий кино музейи иш бошла-
ди. Музейда ўзбек киноси тарихидан ҳикоя қи-
лувчи янги экспозициялар яратилди. 

Бугунги кунда кино бозори ва кино прока-
тига нисбатан қарашлар ҳам, талаблар ҳам 
ўзгармоқда. Томошабинлар янги фильмлар-
ни нафақат кинотеатрларда, балки интернет 
тармоғидаги платформалар орқали томоша 
қилмоқда. Жаҳон тажрибасидан келиб чиққан 
ҳолда бизда ҳам Миллий ахборот-мультиме-
диа стриминг платформаси фаолияти йўлга 
қўйилди. Ҳозирга қадар платформага мингга 
яқин фильм юкланди. Мамлакатда ва хорижда 
сақланаётган ўзбек фильмларини рақамлашти-
риш орқали жами фильмлар сонини 1150 тага 
етказиш режалаштирилди.

Кинематография агентлиги ҳузуридаги 
Миллий кино фонди янги бинода иш бошла-
ди. Фондга хорижий мамлакатлар архивлари-
да сақланаётган 61 та бадиий фильм ва 86 та 
мультфильм рақамлаштирилиб, мамлакатга 
қайтарилди. Ўзбек бадиий кинофильмларининг 
рақамли фото архиви яратилди. Шунингдек, 
фонд билан ҳамкорликда “Ўзбекистон кино 
санъати” китоб альбоми яратилди.

Яқинда пойтахтимиздаги Киночилар уйи не-
гизида 1500 ёш киноижодкорни ўз ичига олади-
ган кинокластер бунёд этилди. Бу ерда нафақат 
миллий ва хорижий фильмларни замонавий 
асбоб-ускуналар воситасида томошабинларга 
намойиш этиш, балки фильмлар суратга олиш, 
уларга ишлов бериш, овозлаштириш, безаш, 
шунингдек, ижодий учрашувлар, маҳорат са-
боқлари, тақдимотлар ўтказиш учун барча ша-
роитлар яратилди. 400 ўринли ёзги кинотеатр, 
Киночилар боғи очилди. Кластер студиялари 
сўнгги русумдаги экранлар ва бошқа техника 
воситалари билан жиҳозланди. Бу ерда МДҲда-
ги DCP форматидаги энг катта киноэкран ўр-
натилди. Ёзги кинотеатр, DCP форматидаги  
2 та экранга эга кинозал, 1 та медиамарказ, 
ўқув хоналари, мажлислар зали қайта таъмир-
ланиб, фойдаланишга топширилди. 

Жорий йилда республика бўйича жами 3 та 
кинотеатр ва 10 та ёзги кинотеатр фойдала-
нишга топширилди.

Халқ билан ҳамнафас
Кино халқ учун, томошабин учун яратилади. 

Шу боис, биз ҳам жойларда киноижодкорлар би-
лан мунтазам учрашувлар ўтказяпмиз, фильм-
лар намойиш этяпмиз. Ана шу мақсадда 2021 
йилда “кинокарвон” лойиҳаси ташкил этилди. 
Мазкур акция давомида Андижон,  Наманган, 
Фарғона, Жиззах, Самарқанд, Сирдарё, Тош-
кент вилоятларида 50 га яқин киноактёр ва 
актриса иштирокида 80 дан ортиқ ижодий уч-
рашув уюштирилди. Агентлик буюртмасига асо-
сан ишлаб чиқарилган 15 та фильмнинг 300 га 
яқин намойиши ўтказилди. Ушбу тадбирлар да-
вомида 150 000 аҳоли қамраб олинган.

2022 йилда “Янги Ўзбекистон —  инсон 
 қадри улуғланган юрт” шиори остида 
 Қорақалпоғистон Республикаси, Андижон, 
Фарғона,  Наманган, Сурхондарё, Қашқадарё, 
Самарқанд вилоятларида эл суйган 185 нафар 
санъаткор иштирокида ижодий учрашувлар 
ўтказилди, кино усталаримиз ишлаган 75 та 
фильм тақдим этилди. Ушбу тадбирларга жами 
244 мингдан ортиқ томошабин жалб қилинди.

Давлатимиз мустақиллигининг 31 йиллиги 
арафасида Ўзбекистон Миллий телерадиоком-
панияси ҳамда Ўзбекистон Миллий медиа ассо-
циацияси ҳамкорлигида “Миллий кинофильм-
лар ойлиги” ўтказилди. Ойлик доирасида ўзбек 
киноижодкорлари яратган 100 га яқин фильм, 
ўнлаб анимацион ва ҳужжатли фильм давлат 
ва нодавлат телеканаларда намойиш қилинди. 
Жумладан, ўнта янги бадиий фильм премьера-
си бўлиб ўтди. 

Санъатга ошуфталик ва кино маданияти 
ривожи қалбни юксалтиради. Буюк асарларни, 
кашфиёт ва ихтироларни буюк қалб яратади. 
Буюк қалблар одатда эзгуликка лиммо-лим 
бўлади, улардан ёмонлик чиқмайди.

Ёшлар онгу қалбини эгаллаш учун кураш 
кескинлашган, мафкуравий таҳдидлар кучайган 
бугунги замонда кино санъати ғалабаси эзгу-
лик ғалабасидир. Бундан бошқача бўлиши ҳам 
мумкин эмас.

Янги Ўзбекистон кинематография тизими 
Президентимизнинг юксак эътибори ва ғамхўр-
лиги туфайли янги босқичга кўтарилмоқда. Бу 
борада қабул қилинаётган фармон ва қарор-
лар, меъёрий ҳужжатлар соҳа ривожида муҳим 
дастуруламал бўлмоқда. 

Ишонамизки, бу борадаги саъй-ҳаракатлар 
ўз мевасини узоқ куттирмайди. Бу эса, албатта, 
ижро интизомини таъминлашдаги масъулия-
тимизга боғлиқ. Буни тизимдаги ҳар бир ходим 
тўлақонли англаб етиши, бугунги давр талабига 
мос ҳолда, аввало, ўзига талабчанлик руҳида 
ишлаши зарур. Шундагина кутилган натижага 
эришилади, шундагина Учинчи Ренессансга 
мустаҳкам пойдевор қўйилади.

БУ йИлгИ 
КИНОфЕсТИВАлДА 
ҲАМ 2000 НАфАРДАН 
ОРТИқ ёШ 
ИШТИРОКИДА 
ТАълИМ ДАсТУРлАРИ 
ЎТКАЗИлДИ. 
ЖУМлАДАН, ЖАҲОН 
КИНОсИНИНг 
КШИШТОфф ЗАНУссИ, 
ТАКЕШИ КИТАНО, 
ХОНг сАНг ВУ, ХУАН 
АНТОНИО МАРТИНЕс, 
люК БЕссОН, гОША 
КУцЕНКО, ЖОННИ 
ДЕПП сИНгАРИ 30 ДАН  
ОРТИқ АТОқлИ 
ВАКИлИ ИШТИРОКИДА 
МАҲОРАТ ДАРслАРИ 
ТАШКИл қИлИНДИ.

Бошланиши 1-бетда

Ҳозирги кунда марказ томонидан 
Жаҳон банки иштирокида “Жанубий Қо-
рақалпоғистонда сув ресурсларини бош-
қаришни яхшилаш”, “Фарғона водийсида 
сув ресурсларини бошқариш. 2-фаза”, 
Осиё тараққиёт банки ва Япония халқа-
ро ҳамкорлик агентлигининг “Аму-Бухоро 
ирригация тизимини тиклаш”, Саудия 
Тараққиёт жамғармаси ва Ўзбекистон 
Республикаси Тикланиш ва тараққиёт 
жамғармасининг “Қарши насос станция-
лари каскадини капитал-қайта тиклаш 
(3-фаза)”, Ислом тараққиёт банки ишти-
рокидаги “Сурхондарё вилоятида сув 
ресурсларини бошқаришни яхшилаш 
(Ҳазарбоғ-Оққапчиғай каналлари тизи-
мини қайта тиклаш)” лойиҳалари амалга 
оширилмоқда.  

Яқинда бир гуруҳ журналистлар 
“Фарғона водийсида сув ресурсларини 
бошқариш. 2-фаза” лойиҳаси доираси-
даги ишлар билан яқиндан танишиш 
мақсадида водий вилоятларида бўлди. 

Умумий қиймати 228,2 миллион АҚШ 
долларини ташкил этувчи лойиҳага Ўз-
бекистоннинг қўшаётган ҳиссаси 83,3 
миллион АҚШ доллар. Унга Европа Ит-
тифоқининг яна 16,4 миллион АҚШ дол-
лари миқдоридаги гранти жалб этилади. 
Андижон, Наманган ва Фарғона вилоят-
ларида бажариладиган лойиҳа муддати 
етти йил (2017–2024 йиллар) этиб бел-
гиланган.

Лойиҳанинг мақсади суғорилади-
ган деҳқончиликни барқарор ривож-
лантиришни таъминлаш ва  Фарғона 
водийсининг учта сублойиҳаси — 
 Исфайрам-Шоҳимардон (54 375 гек-
тар), Подшоота-Чодак (29 507 гектар) ва 
 Савай-Оқбўрасой (19 740 гектар) ирри-
гация тизимларида сув ва ер ресурсла-
ридан самарали фойдаланиш, тежамкор 
технологияларни жорий этиш орқали сув 
танқислигининг олдини олиш, қишлоқ хў-
жалиги экинлари ҳосилдорлигини оши-
риш ва озиқ-овқат хавфсизлигини таъ-
минлашдан иборат.

Ушбу лойиҳа асосида 2022 йил ян-
вардан 2024 йил мартгача “Қишлоқ 
хўжалигини интенсивлаштириш ва ди-
версификациялашни қўллаб-қувватлаш 
ҳамда сув ресурсларини бошқаришни 
такомиллаштириш” тренинг дастурини 
ўз ичига олувчи лойиҳанинг Б компо-
нентини “Annexure Financial Solutions 
Limited” (Гонконг) / “SMEC International 
Pty Limited” (Австралия) компаниялари 
консорциуми амалга ошириб келмоқда. 

Сафаримизнинг дастлабки манзили 
Фарғона туманидаги Сирдарё-Сўх ир-
ригация тармоқлари ҳавза бошқармаси 
кўргазма майдони бўлди.

— Вилоятда олтита шундай кўргаз-
мали дала майдони барпо қилинади, — 
дейди лойиҳа бош муҳандиси Баҳодир 
Файзуллаев. — Ҳозиргача шунинг бит-
таси Сирдарё-Сўх ирригация тизимлари 
ҳавза бошқармасига қарашли ёрдамчи 
хўжаликнинг 9 гектар ерида ташкил этил-
ди. Мазкур дала майдони нимаси билан 
ажралиб туради? Аввало, у ўз номи би-
лан кўргазмали. Яъни бу ернинг 8 гекта-
рида боғ ташкил этилган бўлиб, томчи-
латиб суғориш технологияси ўрнатилган. 

Аслида, аҳолига муносиб турмуш 
шароити яратиш мавсумий иш эмас 
ва уни бир йил ёки беш йилда якунлаб 
ҳам бўлмайди. Бу доим эътибор талаб 
этадиган ҳамда такомиллашиб бо-
радиган жараён. Бугунги кунда бутун 
республикамиз бўйлаб бунёдкорлик 
ишлари тобора кенгайиб, кўп қаватли 
уйлар сони йилдан-йилга ошиб бора-
ётганини инобатга олсак, бу жараён 
қанчалик аҳамиятли эканини янада 
чуқурроқ англаймиз. Сўнгги пайтлар-
да коммунал соҳада ҳам хизмат кўр-
сатувчига, ҳам истеъмолчига қулай 
ва фойдали бўлган янгиликлар тат-
биқ этилмоқда. Самарали бошқарув 
услуб ларига ўтиляпти.  

Жумладан, Вазирлар Маҳкама-
сининг тегишли қарорига асосан,  

тадбиркорларнинг марказлашган ис-
сиқлик таъминотига уланишига қулай-
лик яратилган.  Яъни иссиқлик тар-
моқларига улаш ишлари учун техник 
шартлар тадбиркорлик субъектлари 
ёки архитектура ва қурилиш бўйича 
туман (шаҳар) бошқармаси (бўли-
ми) буюртмаси асосида бажарилади. 
Иссиқлик таъминоти ҳам дастлабки 
шартларсиз уч иш кунидан ошмайди-
ган муддатда йўлга қўйилади.

Шунингдек, иссиқлик таъмино-
ти соҳасида давлат-хусусий ше-
рикликни йўлга қўйиш мақсадида 
Тошкент шаҳри иссиқлик таъминоти ти-
зими Франциянинг “Veolia” компанияси  
бошқарувига берилди.

Бундан ташқари,  Татаристон Рес-
публикасининг “КЭР-холдинг” масъу-
лияти чекланган жамияти ва вазир-
лигимиз ўртасида коммунал хизмат 
кўрсатиш соҳасидаги ҳамкорликни 
йўлга қўйиш бўйича меморандум 
имзоланган. Унга кўра, айни пайтда 
Тошкент вилоятининг Ангрен ва Чир-
чиқ шаҳарларига инвестиция киритиш 
шарти билан бошқарувга бериш бўйи-
ча ўрганиш ишлари олиб борилмоқда.

Бу йилги мавсумда 2967 та кўп 

Сув бошқариш қурилма ва иншоотлари 
техник кўрикдан ўтказилиб, сув сақлаш 
ҳовузига мембрана (ҳовуздаги сув ерга 
сингиб кетмаслиги учун бетонлашдан 
олдин қўйиладиган махсус тўшама) тў-
шалди. 

Шунингдек, кўргазмали дала майдо-
нининг очиқ жойларига бошқа экинлар 
ҳам экилади. Бир сўз билан айтганда, 
майдонда ҳудуд фермерлари, томорқа 
ер эгалари, умуман, аҳоли нафақат те-
жамкор технологиялар билан танишиши, 
мутахассислардан маслаҳат ва тавсия-
лар олиб туриши мумкин.  

Тумандаги Гулистон канали узунли-
ги 2,14 километрни ташкил этади. 191 
гектар пахта, 191 гектар ғалла ва 317 
гектар боғ ва бошқа экинлар шу канал-
дан суғорилади. Жами истеъмолчилар 
эса 249 нафар. Шунинг 37 таси фер-
мер хўжалиги, 12 таси деҳқон хўжалиги 
бўлса, 200 нафар маҳаллий аҳоли ҳам 
канал сувидан фойдаланади. 2020 йил  

сентябрь ойида канал пудратчи “Rahmon 
Umar Fayz” ҳамда “Kogon Neftgazenergo 
SERVIS” масъулияти чекланган жами-
ятлари тормонидан тўлиқ таъмирланиб, 
фойдаланишга топширилган. 

Туманнинг “Янгиобод” МФЙ ҳудудида-
ги 78-тик суғориш қудуғида эса замона-
вий сув тежовчи технология ўрнатилган. 
Навбатдаги манзил сифатида танланган 
ушбу объектларда қилинган ишлар ҳақи-
да ҳам маълумотлар олдик.

Фарғонада 
бир манзил бор

Пресс-тур давомида борилган ҳар 
бир объект хусусида батафсил ҳикоя 
қилишнинг имкони йўқ. Зеро, бундай 
қилсак, мақоламиз ҳажми ҳам катта-
риб, зерикарли тус олиши мумкин.  

Лекин Фарғонадаги бир манзил ҳақида 
қисқача тўхталмасак бўлмайди. Ҳар ҳол-
да бу ердаги манзара ким учундир фахр, 
ким учундир жасорат, яна ким учундир 
матонат намунаси бўлиши мумкин. 

Хуллас, мақсадга кўчамиз. Фарғона 
шаҳридаги Фарғона водийси каналлар-
дан фойдаланиш бошқармасида бир 
музей бор. Яъни иморатнинг кичик бир 
хонаси музейга айлантирилган. Экспо-
натлари ҳам унчалик кўп эмас. Лекин 
улардан вақтида нафақат водий вилоят-
лари, балки бутун республика қишлоқ хў-
жалиги, иқтисодиёти учун тарихий воқеа 
— Катта Фарғона канали қурилиши ҳақи-
да атрофлича маълумот олиш мумкин.  

Жуда қисқа муддат — 45 кунда Кат-
та Фарғона канали қурилишини, чиндан 
ҳам, муҳим воқеа сифатида эътироф эт-
сак арзийди. Мазкур жараён ҳақида ўша 
пайтнинг марказий нашрлари мунтазам 
мақолалар бериб борган. Ҳатто канал 
қурилиши учун махсус газета ҳам ташкил 
этилиб, у ҳар куни чоп этиб турилган. Му-
зейда улардан намуналар жой олган.

Умумий узунлиги 283 километрни таш-
кил этувчи канал ҳозирги кунда Андижон 
вилоятининг 77 минг 600 гектардан зиёд, 
Наманган вилоятининг 35 минг 700 гек-
тардан ортиқ, Фарғона вилоятининг 119 
минг 754 гектар, қўшни Қирғизистоннинг 
0,757 гектар, Тожикистоннинг 18 минг 
497 гектар экин майдонига сув етказиб 
беради. Яъни аждодлар меҳнатидан ав-
лодлар баҳраманд бўлмоқда.

Музейда канал тарихи билан боғлиқ 
бошқа экспонатлар ҳам мавжуд. Ҳақиқий 
жасорат ва матонат тимсоли бўлган Кат-
та Фарғона канали барпо этилиши жара-
ёни сув хўжалиги вакилларидан ташқари 
оддий одамларда ҳам қизиқиш уйғотиши 
табиий. 

Фарғонага йўлингиз тушса, мазкур 
музейга, албатта, киринг. Чунки унда та-
рихимизнинг бир бўлагидан сўзловчи на-
муналар бор.

Юқори ҳосил ва бекатдаги 
олмалар...

Тадбир иштирокчиларининг навбат-
даги манзили Наманган вилояти Янги-
қўрғон туманидаги академик Маҳмуд 
Мирзаев номидаги Боғдорчилик, узум-
чилик ва виночилик илмий-тадқиқот 
институтига қарашли Шароф Рашидов 
тажриба участкасидаги боғ бўлди. Бу ер 
бежиз танланмаган. Сабаби, Булоқбоши 
маҳалласида жойлашган ҳудуднинг сув 
таъминоти оғир.

Намунавий кўргазмали майдон 6,5 
гектар боғ бўлиб, қатор ораларига, 2,73 
гектарга буғдой, 0,15 гектар сабзавот 
экинлари, 0,64 гектар картошка, 0,14 гек-
тар ловия, 0,12 гектар кунгабоқар экил-
ган. 

Экологик тоза маҳсулот олиш учун 
имконият даражасида кимёвий модда-
лар қўлланилмаган. Боғдаги зараркунан-
даларга қарши биомаҳсулотлар орқали 
курашилган. Намойиш дала майдонни 
6 та контурга бўлиб, экинларнинг сувга 
талаби алоҳида ҳисоб-китоб қилинди. 
Натижада минерал ўғит, ёқилғи ва ишчи 
кучини 35-40 фоиз тежашга эришилди. 
Қишлоқ хўжалиги экинларидан олинади-
ган ҳосилдорлик эгатлаб суғоришдаги-
дан юқори бўлди. 

37-тик суғориш қудуғида, Газнон 
каналида қилинган ишлар ҳам имкон 
қадар сувни тежашга қаратилган. Бу-
лар яхши, албатта. Лекин йўлдаги яна 
бир ҳолат эътиборимизни тортди. На-
манган шаҳридан Янгиқўрғон тумани 
томон кетар эканмиз, йўл четлари ва 
бекатларга олмалар шунчаки тўкиб 
ташланганига гувоҳ бўлдик. Бундай 
уюмларга бир нечта жойда кўзимиз 
тушди.  

 Тўғри, Наманганда боғдорчилик яхши 
ривожланган. Йўл бўйлаб ҳосилини кўта-
ра олмай эгилиб қолган олма дарахтла-
рини учратдик. Чиндан ҳам, ҳосил мўл. 
Лекин юқоридаги манзарани кўриб, хаё-
лимиздан бир ўй ўтди: боғбонларга маҳ-
сулотини сотиш ва сақлаш учун шароит 
етарлимикин? Ҳар ҳолда бу манзара 
етиштирувчи билан қайта ишловчи ўр-
тасида олди-сотди ишлари яхши йўлга 
қўйилган, дейишга йўл бермайди.

Мақсад — обиҳаётни 
асраб-авайлаш

Норин-Қорадарё ирригация тизимла-
ри ҳавза бошқармаси бошлиғининг би-
ринчи ўринбосари Шуҳратбек Эргашев-
нинг айтишича, Андижон вилояти бўйича 
лойиҳа доирасида Жаҳон банки кредити 
ҳисобидан умумий қиймати 21,64 мил-
лион долларлик ва бюджет маблағлари 
ҳисобидан умумий қиймати 77,301 мил-
лиард сўмлик шартномалар имзоланган. 
Натижада вилоятда 93,8 километр узун-
ликдаги магистраль ва хўжаликлараро 
каналлар қайта тикланади. 13,4 кило-
метр узунликдаги дарё ҳамда каналлар 
ҳимоя тўғонлари мустаҳкамланиб, икки-
та насос станцияси модернизация қили-
нади.    

Бундан ташқари, лойиҳага кўра, Ан-
дижон вилоятида жойлашган Сабзавот, 
полиз экинлари ва картошкачилик ил-
мий-тадқиқот институти Андижон илмий 
тажриба станцияси дала майдонида  
3 гектар ёмғирлатиб суғориш ва 3 гектар  
томчилатиб суғориш тизими жорий  

қилинган. Кўргазмали дала майдонида  
1 гектар картошка, 2 гектар пиёз, 2 гек-
тар саримсоқпиёз, 1 гектар мош экилган. 
Томчилатиб ва ёмғирлатиш ускуналари 
учун жами 220 миллион сўм ажратилган.

Шунингдек, 4 та дарвоза (затвор), 110 
метр муҳандислик ирригация ариғи бе-
тонланмоқда. Бу ишлар учун 34 миллион 
сўм ажратилган. 

Хўжаобод туманидаги Мухтор кана-
ли 1968 йил ишга туширилган бўлиб, 
узунлиги 5,8 километр. Хизмат қилади-
ган майдони 550 гектар. Асосан, Савай 
каналидан сув олиб, боғдорчилик ва 
сабзавотчилик йўналишидаги фермер 
хўжалик ларига етказиб беради.

Жаҳон банки иштирокидаги лойиҳа 
асосида канал тўлиқ бетонлаштирилди. 
Лойиҳанинг Европа Иттифоқи гранти ҳи-
собидан эса фермер хўжаликларининг 
сув олиш нуқталарига сув ростловчи ва 
сув сарфини ўлчовчи 42 та иншоот қуриш 
режалаштирилган. Бугунги кунгача 8 та 
сув ростловчи, 5 та сув ўлчаш ускунаси 
ва 3 та тартибга солинган ўзан қуриб бит-
казилди. Шу билан бирга, яна 20 та сув 
ростловчи, 14 та сув ўлчаш қурилмаси, 
15 та тартибга солинган ўзан қурилади. 

2022-2026 йилларга мўлжалланган 
Янги Ўзбекистоннинг тараққиёт стратегия-
сини “Инсон қадрини улуғлаш ва фаол 
маҳалла йили”да амалга оширишга оид 
Давлат дастурида сув ресурсларидан са-
марали фойдаланиш ҳисобига камида  
7 миллиард метр куб сувни тежаш вази-
фаси қўйилган. “Фарғона водийсида сув 
ресурсларини бошқариш. 2-фаза” лойи-
ҳаси ҳам ана шу мақсаддаги ишларнинг 
бир қисми. Келажакда улар ўз самарасини  
бериши керак. Муҳими ана шунда. 

дилшод улуҒМурОдОВ,
“янги Ўзбекистон” мухбири

КУЗ-ҚИШ МАВСУМИ:
ДОИМИЙ 

ЭЪТИБОРДАГИ 
МАСАЛА

Яқинда Вазирлар Маҳкамасининг “Иқтисодиёт тармоқлари, 
ижтимоий соҳа объектлари ва кўп квартирали уй-жой 
фондини 2022/2023 йиллар куз-қиш даврида барқарор 
ишлашини таъминлаш тўғрисида”ги қарори қабул қилинди. 
Мазкур ҳужжатда иқтисодиёт тармоқлари ва ижтимоий 
соҳа объектларини, яъни умумтаълим мактаблари, 
мактабгача таълим муассасалари, соғлиқни сақлаш тизими 
иншоотларини мавсумга тайёрлаш бўйича аниқ вазифалар 
белгилаб берилган.

квартирали уй-жойни таъмирлаш, 
1815 километр ичимлик сув тармоғи, 
1 689 та насос ускунаси, 88 080 кило-
метр  электр узатиш тармоғи, 29 135 
та транформатор пунктини мукаммал 
ва жорий таъмирлаш режалаштирил-
ган. Эътиборлиси, бу борадаги ишлар 
аллақачон бошлаб юборилган. Хусу-
сан, тизим корхоналари томонидан  
24 та марказий ва маҳаллий қозонхона,  
809 та қозон ҳамда 737 километр ис-
сиқлик тармоқларини мукаммал ва 
жорий таъмирлаш режалаштирилган 
бўлса, бугунги кунда 19 та қозонхона, 
789 та қозон ва 581 километр иссиқ-
лик тармоқлари мукаммал таъмир-
дан чиқарилди. Бошқа йўналишдаги 
ишлар ҳам давом эттирилмоқда.

Шунингдек, бу йил 149 километр газ 
қувури ва 299 та газ тақсимлаш пункт-
лари таъмирланади, истеъмолчиларга 
314 400 тонна суюлтирилган газ ет-
казиб берилиб, 1 миллион 700 минг 
тонна кўмир захираси яратилади.  
Бу 7 432 та маҳалла ва қишлоқ фуқа-
ролар йиғинларида истиқомат қилувчи 
аҳоли эҳтиёжи қондирилади, дегани.

Олис, бориш қийин ҳудудлардаги 
723 ижтимоий соҳа объекти иситиш 
мавсумига тайёрланиб, аҳолига 1,5 
миллион тонна ичимлик суви етказиб 
бериш чоралари кўрилади. Умуман, 
республикамизда бу каби ишлар учун 
жорий йилда  2 триллион сўм маблағ 
йўналтирилади.

Куз мавсумида ҳаво совиб, ёмғир 
ёға бошласа, аҳоли “бу йил уйимиз 
қандай иситилар экан, ёки “свет”имиз 
ўчмасмикан?” деган ўйга тушиши мум-
кин. Мамлакатимизда уй-жой комму-
нал соҳасида амалга оширилаётган 
ишлар, аввало, шу каби муаммолар 
юзага келишининг  олдини олишга қа-
ратилгани билан аҳамиятли. 

Жумладан, Наманган, Самарқанд, 
Жиззах, Қашқадарё, Андижон, Бухо-
ро ва Тошкент вилоятлари иссиқлик 
тизими модернизация ва реконструк-
ция қилинмоқда. Шу орқали 62 361 
хонадондан иборат 1399 кўп қаватли 
уй ҳамда 96 ижтимоий соҳа объектига 
иссиқлик энергияси  узлуксиз етказиб 
берилишига эришилади. Шунингдек,  
“Ўзбекнефтгаз” ва “Ҳудудгазтаъминот” 
акциядорлик жамиятлари билан ўзаро 
келишилган жадвалга кўра, 2022 йил 
октябрь–2023 йил март ойларида су-
юлтирилган газ таъминотини ҳам уз-
луксиз етказиб бериш кафолатланади. 

Маълумот ўрнида айтиб ўтиш жоиз-
ки, Вазирлар Маҳкамасининг  тегишли 
қарорига кўра,  иситиш мавсуми ҳудуд-
лар масъулларининг, яъни Қорақал-
поғистон Республикаси Вазирлар Кен-
гаши, вилоятлар ва Тошкент шаҳар 
ҳокимининг қарорига биноан бошла-
нади ва якунланади. Бунда беш кун 
мобайнида ўртача ташқи ҳаво ҳарора-
ти 80С дан паст бўлганда бошланиши 
ҳамда 80С юқори бўлганда эса тамом-
ланиши керак. Демак, ана шу ҳарорат-
да таъминотчи иссиқликни бермаса, 
истеъмолчи талаб қилишга ҳақли.

қурбон турсунОВ, 
уй-жой коммунал 
хизмат кўрсатиш вазири 
ўринбосари

Э¥ТИЁЖ ОРТМО£ДА,
МАНБАЛАР ЭСА ¤ЗГАРМАГАН
Лойиҳалар аниқ мақсадга йўналтирилса, яхши самара беради

МОНОМАРКАЗ ТАШКИл ЭТИлИШИ НАфАқАТ 
КОсОН, БАлКИ КАсБИ, МИРИШКОР ВА  

МУБОРАК ТУМАНлАРИ АҲОлИсИНИНг КАсБ-
ҲУНАР ЎРгАНИШИ УЧУН ҲАМ қУлАйлИК 

ЯРАТДИ. қОлАВЕРсА, БУ ЕРДА АҲОлИ 
БАНДлИгИгА КЎМАКлАШИШ МАРКАЗлАРИ 

йЎллАНМАсИ БИлАН КЕлгАН ИШсИЗ 
фУқАРОлАР БЕПУл ЎқИТИлМОқДА.

Бошланиши 1-бетда

Жараён 2022 йил 6 октябрь, 205-сон 5

Хусусан, мазкур қарор асосида юртимиздаги 
ҳар бир туман (шаҳар)да математика фанини 
чуқурлаштириб ўқитишга ихтисослаштирилган 
мактаблар ташкил этилди. Фанни билиш дара-
жасини баҳолаш бўйича миллий сертификат-
лаш тизими жорий қилинган. В. Романовский 
номидаги Математика институти фаолияти 
такомиллаштирилиб, 5 та ҳудудий бўлинмаси 
очилди. Шу билан бирга, математика фанла-
ри бўйича таълим сифатини яхшилаш, илмий 
тадқиқотларнинг самарадорлиги ва амалий 
аҳамиятини ошириш бўйича комплекс чора-тад-
бирларни назарда тутувчи салкам 50 банддан 
иборат мақсадли дастур қабул қилинди.

Ўтган даврда етакчи хорижий илмий марказ-
ларда фаолият юритаётган ватандош матема-
тик олимлар мамлакатимизга таклиф қилинди 
ва илмий-тадқиқотлар олиб бориши учун зарур 

Асосан, банд бўлмаган аҳолини 
сервис ва хизмат кўрсатиш, техника, 
қурилиш, қишлоқ хўжалиги соҳалари, 
рақамли технологиялар бўйича ички ва 
ташқи меҳнат бозорида талаб юқори 
касбларга ўқитиш, малакасини ошириш 
каби қатор йўналишларда фао лият 
юритаётган мономарказда бугунга қа-
дар турли ёшдаги 250 нафарга яқин 
фуқаро ўқиб, сертификатга эга бўлди. 
Ҳозир уларнинг кўпчилиги ўз-ўзини 
банд қилиб, даромад топмоқда.

— Марказимизда 14 йўналишда касб-
га тайёрлаш, хорижий тиллар, рақамли 
технологиялар ва тадбиркорликни ўр-
гатиш бўйича курслар ташкил этил-
ган, — дейди марказ раҳбари Шаҳноза 
Мирзаева. — Асосий ишимиз фуқаро-
лар бандигини таъминлашдан иборат. 
Маҳалла фуқаролар йиғинларида фао-
лият юритаётган ҳоким ёрдамчилари 
тавсияси билан келган ёшлар, шунинг-
дек, имконияти чекланганлар курслари-
мизда ўқиб, муайян касбга эга бўлмоқда. 
Курсларимиз уй бекалари учун айни 
муддао. Боиси, бирор мутахассисликка 

шарт-шароит яратилди. Халқаро фан олимпиа-
даларида ғолиб бўлган ёшлар ва уларнинг 
мураб бийлари меҳнатини рағбатлантириш ти-
зими жорий этилгани ҳам математика фанини 
жойларда, жумладан, юртимизнинг чекка ҳу-
дудларида ҳам ривожлантиришга катта ҳисса 
қўшди.

Мазкур қарорда кўплаб олимларимизни 
ташвишлантираётган соҳада йиғилиб қолган 
қатор жиддий муаммоларга ҳам тўхталиб ўтил-
ган. Математика таълими сифати ҳамда илмий 
тадқиқотлар самарадорлигини ошириш, мате-
матик таълимотнинг ўқиш босқичлари орасида-
ги узвийликни таъминлаш, умумтаълим мактаб-
лари учун дарсликларни тайёрлашда ўқувчи 
ёшига эътибор қаратилмагани, математика 
соҳасида маҳаллий олимларнинг хориждаги 
тадқиқот марказлари билан ҳамкорлиги етарли 
эмаслиги шулар жумласидан.

Ушбу тизимли муаммоларни ечиш мақсади-
да қарорда математика йўналишида мутахас-
сислар тайёрлаш ва ўқитиш сифатини ошириш, 
давлат гранти асосида кадрлар тайёрлаш, ме-
ханика ва математик модделлаштириш бўйи-
ча бакалавр ва мутахассислар тайёрлаш каби 
долзарб масалалар юзасидан чора-тадбирлар 
белгиланган.

Бу борада олий таълим ва илмий-тадқиқот-
ларнинг ўзаро интеграциясини йўлга қўйиш 
мақсадида Тошкент шаҳридаги Талабалар 
шаҳарчасида В. Романовский номидаги мате-
матика институтининг янги ва замонавий бино-
си барпо этилгани барча математик олимлар 
учун ўта қувончли воқеа бўлди. Ушбу институт-
нинг бир қатор университетлар ёнида очилгани 
талабаларни адабиётлар билан таъминлаш ва 
ёш олимлар муаммосини тезкор ҳал этиш им-
конини берди. Ёшларни илмга жалб этиш ва 
илмий даражали кадрлар тайёрлаш учун илмий 
стажёр-тадқиқотчилик институти жорий этил-
ган.

Ушбу қарор ижросини Тошкент кимё-техно-
логия институтининг олий математика кафед-
расида бажарилган ишлар мисолида кўриб 
чиқсак. Қарор қабул қилингандан сўнг замо-
навий компьютер технологиясидан фойдала-
нишга асосланган ўқув адабиётлари яратил-
ди. Кафед рада мамлакатимиз олий таълим  

муассасалари учун 3 нафар фан доктори (DSc) 
ва 5 нафар фалсафа доктори (PhD) тайёрлан-
ди. Илмий ишлар муҳокамаси учун институтла-
раро илмий семинар фаолияти йўлга қўйилди. 
Айни дамда кафедрада беш нафар докторант 
фаолият олиб боради.

Математика илм-фани ҳамда ҳаёт ўртасида 
узвий боғлиқлик мавжуд. Мазкур қарорда ма-
тематика соҳасидаги илмий-тадқиқотларнинг 
амалиёт ва ишлаб чиқариш билан боғлиқлиги 
етарли эмаслигига алоҳида эътибор қаратилган 
ҳамда математика соҳасидаги илмий-тадқиқот-
ларни ривожлантириш ва илмий ишланмалар-
ни амалиётга жорий қилишнинг устувор йўна-
лишлари белгилаб берилган эди.

Шу муносабат билан олдимизда турган жид-
дий вазифалардан бири математика илм-фани 
ривожини ишлаб чиқариш тараққиёти билан уй-
ғунлантириш, амалий математикани ривожлан-
тириш ва иқтисодиёт тармоқларидаги муам-
моларни моделлаштириш асосида математик 
ечимларни ишлаб чиқишдан иборат.

Математика илм-фани ривожини ишлаб 
чиқариш тараққиёти билан уйғунлантириш 
йўналишида олдимизда турган асосий вазифа-
лар сифатида қуйидагиларни кўрсатиб ўтиш 
мумкин:

Биринчидан, механика ва амалий механи-
кани В. Романовский номидаги Математика  
институти таркибига киритиш мақсадга му-
вофиқ. Чунки механиклар шуғулланадиган 
муаммолар математиканинг мураккаб тенг-
ламаларини ҳал қилиш учун қўл келади. Бу 
тенг ламалар ечими устида механик ва матема-
тик олимларнинг ҳамкорликда изланиш олиб 
бориши амалий муаммолар ечимини самарали 
топишга ёрдам беряпти.

Иккинчидан, назарий физика бўйича олим-
лар ҳам Математика институти фаолиятига 

жалб этилиши лозим. Бу назарий физика муам-
моларини математик олимлар билан биргалик-
да ҳал этишга хизмат қилади.

Учинчидан, математика фундаментал ва 
амалий математикага (математик моддел-
лаштириш) бўлинган. Ҳозир амалий мате-
матика бўлимида жудда катта механика 
йўналиши мавжуд. Бу соҳадаги олимлар 
машина, механизм, учувчи аппаратлар, био-
механика, зилзилабардошлик, енгил  саноат 
машинаси ва аппаратлари ҳамда бошқа 
соҳалар муаммосини ечиш билан шуғулла-
нади. Олдимизда ушбу йўналишдаги ҳам-
корликни ҳам тизимли асосда кучайтириш 
вазифаси турибди.

Тўртинчидан, механика ва амалий матема-
тика бўйича тажрибали устоз олимлар сони 
тобора камайиб бормоқда. Шу боис, ушбу 
йўналишда катта тажриба тўплаган етук олим-
ларга ҳар томонлама шароит яратиб, ўз ил-
мий мактаб ларини ташкил этиши ҳамда билим 
ва тажрибаларини ёш олимларга етказишига  
кўмаклашиш лозим.

Бешинчидан, математика фанини ўқитиш 
илғор хорижий олий таълим муассасаларидаги 
сингари замонавий компьютер технологиялари-
га асосланиши зарур. Бунинг учун мазмуни ҳо-
зирги давр талабларига ҳамоҳанг бўлган замо-
навий янги авлод ўқув адабиётларини яратиш 
эҳтиёжи мавжуд.

Мухтасар айтганда, замонавий инновацион 
тизимларни яратиш, илмий асосланган, юқори 
технологияли ишлаб чиқаришни жамият ҳаёти-
нинг барча соҳасида кенг жорий этиш мамла-
катимизда Учинчи Ренессанс пойдевори ҳисоб-
ланади. Бундай маррага эса, фақат илм-фан 
тараққиёти, ёшларимизнинг ақл-заковати, иқти-
дор ва истеъдоди, олимлар ва илм-фанни ҳар 
томонлама қўллаб-қувватлаш орқали эришиш 
мумкин.

нуқтАи нАзАр

янги тизиМ

ИҚТИСОДИЙ ТАРАҚҚИЁТ ВА МАТЕМАТИКА ИЛМ-ФАНИ
иккисини бирлаштириб турувчи “олтин ҳалқа”лар мавжуд

исмоил сАФАрОВ,
тошкент кимё-технология 
институти профессори, физика-
математика фанлари доктори

эга бўлмаган аёлларимиз шу ернинг ўзи-
да тикувчилик ва қандолатчилик сирла-
рини ўрганиб, ҳудуддаги корхоналарга 
ишга жойлашади. Маош олиб, хонадо-
нига даромад келтиради. 

Марказда ҳозир тўрт ўқитувчи,  
11 нафар муҳандис, психолог ҳамда 
сурдотаржимон ишламоқда. Муҳандис 
усталар орасида хорижлик мутахас-
сислар ҳам бор. Улар тингловчиларга 
касб сирларидан сабоқ беради.

туркиялик мутахассис 
дарс бермоқда

Мономарказнинг “Ҳайвонларга ве-
теринар ишлови бериш оператори” 
касбига ўқитиш бўлимида айни пайт-
да туркиялик малакали мутахассис 
 Рифат Бадем дарс беряпти. 

— Анча йиллардан бери шу соҳада-
ман, — дейди Рифат Бадем. — Бу ерга 
иккинчи бор келишим. Олдин ҳам уч 
ойлик шартнома асосида ишлагандим. 
Ўзбекистонда кейинги пайтларда ҳар 
соҳада катта ўзгаришлар бўлмоқда.  

Айнан аҳоли бандлигини таъминлаш 
борасида қилинаётган саъй-ҳаракат-
лар қисқа муддатда ўз самарасини бера 
бошлади. Ветеринария йўналишида 
ишлаш истагидаги ёшлар жуда кўп. Бо-
иси, Косон туманида чорвачилик яхши 
ривожланган. Шунинг учун бу соҳага 
эҳтиёж катта. Бор билимимни тинглов-
чиларга беришга ҳаракат қил япман. 

Мономарказ ташкил этилиши на-
фақат Косон, балки Касби, Мириш-
кор ва Муборак туманлари аҳолиси-
нинг касб-ҳунар ўрганиши учун ҳам  

қулайлик яратди. Қолаверса, бу ерда 
Аҳоли бандлигига кўмаклашиш мар-
казлари йўлланмаси билан келган иш-
сиз фуқаролар бепул ўқитилмоқда.

— Пойабзал тузатиш устахонам бор, 
— дейди эркаклар сартароши касби-
ни ўрганаётган Ҳасан  Нурбобоев. —  
Имкониятим чеклангани боис, шу касб 
билан машғулман. Болалигимдан сар-
тарошликка қизиқишим баланд эди. 
Бу ерда сурдотаржимон борлиги айни 
муддао бўлмоқда. Келажакда айнан 
мен каби имконияти чекланган, яъни 
гапириш ва эшитишда нуқсони бор ки-
шилар учун сартарошхона очиш иста-
гидаман.

Президент ташрифидан 
сўнг...

Жорий йил апрелда давлатимиз 
раҳбари Қашқадарёга ташрифи чоғида 
айнан Косон туманидаги “Ишга марҳа-
мат” мономарказида бўлиб, у ердаги 
касб-ҳунар ўрганаётган ёшлар билан 
мулоқот қилганди. Бу эса марказ жа-
моасини янада руҳлантириб, ўз ишига 
бўлган қизиқишларини оширди.

— Президентимизнинг муассаса-
мизга келиши барчамиз учун қувончли 
бўлди, — дейди Шаҳноза Мирзаева. 

— Давлатимиз раҳбари тингловчилар 
учун яратилган имкониятлар билан 
танишиб, улар билан суҳбатлашди. 
Асосий мақсадимиз аҳоли бандлигини 
таъминлаш, одамларни рози қилиш, 
инсон қадрини янада улуғлаш.

Марказнинг йиллик ўқитиш қуввати 
690 нафарга мўлжалланган бўлса-да, 
аҳоли ўртасида касб-ҳунар ўрганишга 
талаб юқорилиги боис, ҳозир машғу-
лотлар икки сменада ўтказилмоқда. 
Демак, энди йиллик қувват 1380 на-
фарга етади. Бу эса касб ўрганишни 
истовчилар сони йилдан-йилга ошаёт-
ганидан далолат беради. 

— Ёшим ўттиз бешда. Бу ерда 
ўқишни бошлаганимга икки ой бўлди, 
— дей ди аёллар сартароши йўнали-
шида касб ўрганаётган Манзура Соҳи-
бова. — Президентимиз мономарказга 
келганини телевизорда кўриб, тумани-
мизда шундай имкониятлар яратилга-
нидан хабар топдим. Келиб, танишиб 
чиқсам, ўқиш бепул экан. Ҳозир иш ўр-
ганяпман. Туманимизда иш ўрни бор. 
Фақат ҳунарни яхши ўзлаштириб оли-
шим зарур. Келгусида мен ҳам маош 
олиб, оилам фаровонлигига ўз ҳиссам-
ни қўшмоқчиман. 

Йилига уч мингга яқин 
сертификат берилмоқда
Президентимизнинг 2020 йил  

11 августдаги “Камбағал ва ишсиз 
фуқароларни тадбиркорликка жалб 
қилиш, уларнинг меҳнат фаоллиги-
ни ошириш ва касб-ҳунарга ўқитишга 
қаратилган ҳамда аҳоли бандлигини 
таъминлашга оид қўшимча чора-тад-
бирлар тўғрисида”ги қарори ижроси 
доирасида Қарши шаҳридаги фаоли-
яти тугатилган саноат касб-ҳунар кол-
лежи биносида “Ишга марҳамат” моно-
маркази ташкил этилди. 

2021 йил июль ойидан иш бошлаган 
мазкур марказда 37 йўналишда касбга 
тайёрлаш, хорижий тиллар, рақамли 
технологиялар ва тадбиркорликка ўр-
гатиш каби курслар ташкил этилган. 

— Муассасамизда йилига 2790 на-
фарга яқин кишини ўқитиш имконияти 
мавжуд, — дейди мономарказ дирек-
тори Зулфизар Саъдуллаева. —  Ҳозир 
вилоятимизнинг кўпгина туманлари-
дан касб-ҳунар ўрганиш истагидаги 
аҳоли вакиллари келиб ўқимоқда. 
Курс ларимизда, асосан, маҳалла 
фуқаролар йиғинларидаги хотин-қиз-
лар фаоллари, ёшлар етакчилари, ҳо-
ким ёрдамчилари тавсиялари асосида 
келган кишилар бепул таълим олиш-
моқда. Шунингдек, бирор касбга эга, 
аммо қўшимча ҳунар ўрганиш истагида 
бўлган фуқароларга ҳам пулли хизмат 
йўлга қўйилган. 

Ўн олти миллиард сўмга яқин маб-
лағ эвазига таъмирланиб, етарли 
жиҳозлар билан таъминланган мо-
номарказда тингловчилар шу ернинг 
ўзида касбга доир амалиётларни қўл-
лаши учун ҳам шароитлар яратил-
ган. Таълим жараёнларининг етмиш 
фоизи амалий, ўттиз фоизи назарий 
олиб борилади. Амалиёт дарсла-
ри нафақат шу ернинг ўзида, балки 
жойлардаги корхона ва ташкилотлар 
билан тузилган шартномага асосан, 
ҳудудларда ташкил этилиши ўрганув-
чиларнинг касбни пухта эгаллашла-
рига замин бўлмоқда.

Косон тумани ҳамда Қарши шаҳри-
даги ҳали иш бошлаганига кўп вақт 
бўлмаган “Ишга марҳамат” мономар-
казлари аҳолини касбга ўргатиш, энг 
муҳими, ишсизлар сафи қисқаришига 
катта ҳисса қўшмоқда.

Акбар рАҳМОнОВ,
“янги Ўзбекистон” мухбири

“Ишга марҳамат” мономарказларига мурожаат қилинг
Жорий йил апрель ойида иш бошлаган Косон туманидаги 
“Ишга марҳамат” мономаркази бугун кишиларнинг ишончли 
ҳамкорига айланиб улгурди. 
Бандлик ва меҳнат муносабатлари вазирлиги томонидан  
2 миллиард сўмга яқин маблағ эвазига Косон туманидаги касб-
ҳунар мактаби биносининг бир қисми таъмирланиб, зарур 
жиҳозлар билан таъминланиб, мономарказга айлантирилди.  

КАСБ ¤РГАНИБ, 
ДАРОМАД ТОПМО£ЧИМИСИЗ?

мехАникА вА АмАлий мехАникАни в. ромАновский 
номидАги мАтемАтикА институти тАркибигА киритиш 
мАқсАдгА мувофиқ. чунки мехАниклАр шуғуллАнАдигАн 
муАммолАр мАтемАтикАнинг мурАккАб тенглАмАлАрини 
ҳАл қилиш учун қўл келАди. бу тенглАмАлАр ечими устидА 
мехАник вА мАтемАтик олимлАрнинг ҳАмкорликдА излАниш 
олиб бориши АмАлий муАммолАр ечимини сАмАрАли 
топишгА ёрдАм беряпти.

АдАБий ҳАМКОрлиК — АБАдий ҳАМКОрлиК

2022 йил 6 октябрь, 205-сон Нигоҳ6

Ёзарлар бирлиги раиси, халқ ёзувчиси 
Анор муаллим (Рзаев), академиклар — 
Исо Ҳабиббейли ва Рафаэль Ҳусайнов 
каби таниқли арбоблар иштирок этди. Сўз-
га чиққанлар шоира ижоди ва ҳаёти, Шуша 
шаҳридаги адабий муҳит, қардош халқла-
римиз ўртасидаги дўстликнинг илдизи ада-
биётдан, санъатдан сув ичиб келаётгани, 
бу дўстлик дарахти тобора бўй чўзаётгани 
ҳақида сўзладилар. Ҳар бир меҳмон ўз она 
тилида шеър ўқиди. Биз ҳам она тилимизда 
янграган шеърларимиз орқали тупроқлари-
миз тафтини қардошларга улашдик. 

Анжуман минбарида туриб ушбу хоти-
раларимни илиндим: “Бир пайтлар озар-
байжон хонандаси Зайнаб Хонларованинг 
“Ай маним Орзу қизим” қўшиғи кўп машҳур 
бўлган. Бу қўшиқнинг айрим сатрларини 
болалик чоғларимда отамдан эшитгандим. 
Кейинчалик қўшиқнинг аслини топиб, тинг-
лаб юрдим. Бу гўзал хониш мени Озарбай-
жон отлиғ сирли бир диёрга йилларча чор-
лаб тургандек туюлади. Кўнглимга ўтирган 
ушбу қўшиққа бўлган севгим ўтини йиллар 
шамоли ўчириш ўрнига янада алангалатди. 
Қоқ ўттизда қиз фарзандли бўлдим, унга 
Орзу деб исм бердик. Ҳозир қизалоғимни, 
“Ай маним Орзу қизим, кўнглимнинг ёзи 
қизим”, деб эркалайман. Шундай қилиб, 
ўттизимда ўз Орзумга етдим... Озарбайжон 
халқи ҳам ўз орзусига эришди. Қутлуғ бўл-
син!” 

Бу сўзларимдан ўтирганлар, табиийки, 
тўлқинландилар ва олқишладилар. Аммо 
ўзим қизалоғимни эслаб, энтикдим, бир 
кун ўтмай қизимни, оиламни, неварасини 
қучиб- суйиб эркалаётган онамни, уйимни —  
Ватанимни соғинганимни ҳис қилдим. 

Тўғриси, бу қардош ўлканинг Зайнаб 
Хонларовадан бошқа яна кўплаб машҳур 
ва маъруф фарзандлари бор. Улар ора-
сида шушалик адабиёт ва санъат намоян-
далари кўп. Тарихи, маданияти, гўзал ва 
бетакрор табиати ҳар бир қалбни тўлқин-
лантириб юборадиган Қорабоғнинг Мул-
ла Паноҳ Воқиф, Булбул Мамедов каби 
улуғ фарзандларини биларсиз? Шундай 
машҳур шахслардан бири шоира Нотавон-
дир.

Хон қизи номи билан ҳам танилган шои-
ра Хуршидбону Нотавон Маҳдиқулихон 
қизи Жавоншер кўпгина савобли ишлар-
нинг бошида тургани, қўли очиқлиги, са-
хийлиги ва йўқсилларни қўллаши, нозик ва 
лирик шеърлари, она шаҳри ободончили-
гига, адабий-маданий ҳаёти жонланишига 
улкан ҳисса қўшгани билан эл муҳаббати-
ни қозонган аёл арбоблардан. У 1832 йил  
15 августда Шушада туғилган. Оиланинг 
ягона авлоди бўлгани учун уни сарой-
да “Дурри якто” ҳам дейишган. Ёш Хур-
шидбонунинг бадиий завқи, дунёқараши 
шакл ланишида Мирзо Жамол, Аҳмадбей  

Жавоншер, Гавҳар оға, Мусоҳиб, Ҳолий 
каби табъи назми бор қариндошларининг 
ҳиссаси катта. Хайрия ишлари, таълим ва 
тарбияга эътибори ва кўп таҳсил кўргани 
унинг шуҳратини жанубий Кавказга ёйди. 

Шоира ёшлик чоғидаёқ аввал отаси-
дан, кейинроқ онасидан айрилган бўлса, 
бўйга етгач, танимаган, билмаган одамига 
турмушга чиқишига тўғри келди. Турмуш 
ўртоғи саводли ва лаёқатли, аммо терс 
табиатли ва тундмижоз Ҳасайхондан икки 
фарзанд — Маҳдиқулихон ва Хонбека 
туғилди. Ҳасайхон 1866 йилда Воронеж-
га сургун қилингач, Хуршидбону Сайид  
Ҳусайн исмли шушалик камбағал билан 
турмуш қуриб, ундан беш фарзанд кўрди. 

Катта ўғли Маҳдиқулихон онасидан 
норози бўлиб, хизмат жойидан уйига кел-
май қўйди. Бундан маъюсланган шоира 
кўп маҳзун шеърлар битди. 1885 йилда 
эса Мираббос исмли ўғли 17 ёшида оғир 
касалликдан вафот этди. Бундан қаттиқ 
азият чеккан шоира яна бир туркум қайғу-
ли шеър ларида фарзанд доғида куйган она 
қалби оғриқларини бадиий ифодалади. 
Нотавоннинг некбин руҳли, ҳаётга, дунёга, 
табиатга илҳом билан боқиб ёзган шеърла-
ри ҳам кўп. “Эй гули савсан...”, “Бинафша” 
каби ғазалларида табиат гўзалликларидан 
туйилган ҳайрат ва ҳаёт ишқи ёрқин кўри-
нишда акс этган. Унинг шеърларида инсо-
ний ҳол ва табиат манзараларини рассом 
сингари тасвирлаш кўзга ташланади. 

Дарҳақиқат, шоиранинг рассом-
лик қобилияти ҳам бўлган ва унинг қа-
ламда чизган бир қанча расмлари ҳозир  
Фузулий номидаги Қўлёзмалар институ-
тида сақланади. Бу альбомга “Гул даф-
тари” дея ном берилган. Мусибатлар 
ва касалликлар эрта қаритган шоира  

1897 йилнинг 1 октябрида оламдан ўтди. 
Шоиранинг дафн маросимида қатнаш-
ган жамоат тобутни Шушадан Ағдамгача 
пиёда элтди. У Ағдамдаги Иморат деб 
аталган оилавий қабристонга қўйилган. 
Яқинда ёш авлодни халқларимизнинг 
энг гўзал адабий-бадиий дурдоналари 
мисолида тарбиялаш мақсадида Сурхон-
дарёдаги Термиз давлат университетида 
Хуршидбону Нотавон маркази очилди. 

Хуршидбону Нотавон “Мажлиси унс” 
адабий йиғини ташкилотчиси сифатида 
эътироф этилади. Чунки XIX асрнинг ик-
кинчи ярмида Шушанинг ёш ижодкорлари 
Ҳожи Аббос Огаҳнинг манзилида мунта-
зам тўпланадиган бўлганди. 1872 йилда 
Қорабоғ хонлиги дарбор муншийси Мир-
зо Муҳаммадбоқий вафот этгач, Нотавон 
мажлис йиғинларини юритишни Мирзо 
Раҳим Фанога топширган. Шу йилдан 
 эътиборан мажлис Нотавоннинг саройи-
да ўтказиладиган бўлди ва “Мажлиси 
унс” номини олди. Шоиранинг ўғли Маҳ-
диқулихон Вафо ва созандаю хонандалар 
ҳам бу мажлисларда қатнашган. Шоира 
мажлис учун ажратган кенг ва ёруғ залда 
Низомий, Саъдий, Навоий, Фузулий асар-
лари ўқилиб, таҳлил қилинган, уларга на-
зиралар ёзилган...

Мен ҳам худди шу мажлис ўтказилган 
тошлоқ тупроқда бўлдим, унда қатнашдим, 
шеър ўқидим, кўнглимдан кечганларни 
изҳор қилдим, сўз аҳли олқишидан, қардош 
элнинг меҳрли нигоҳларидан куч олдим, 
илҳомландим, севиндим. Кўҳна вайрона-
лару тошқасрлар — сангинсаройлар ичра 
табиат аллақачон енгиб, турфа ўт-ўлан 
забт этишга улгурган тош йўлаклар узра 
кезаркан, мана бу сатрлар битилди:

Ишқ эмас бу, сабаб бу,
Шеър эмас бу, шабаб бу:
Навоийга назира,
Фузулийга татаббу...

Шу йил Озарбайжон халқ ёзувчиси Анор 
муаллимнинг “Албатта учрашамиз” ҳико-
ялар тўплами Маматқул Ҳазратқулов тар-
жимасида Ўзбекистон Ёзувчилар уюшмаси 
томонидан кўп минг нусхада чоп этилди. 
Биз ўша китобни Шушадаги анжуманда 
ёзувчига топширдик. Унга китобни бериб, 
устоз Сирожиддин Саййиднинг қутловини 
етказиб, елкасига ўзбекча тўн ёпиб, бошига 
дўппи кийгизиб, белига қийиқ боғлагани-
мизда кекса ёзувчининг нақадар қувонгани-
ни бир кўрсангиз эди! 

Ўзбек адабиёти муҳиби, дўсти, тарғи-
ботчиси, шоира Ганира Пошшоевага ҳам 
Ўзбекистон Ёзувчилар уюшмасининг совға-
си — миллий тўн, дўппи ва Тошкентни 
эслатувчи ажойиб сурат тақдим этилди.  

Уюшмага келганида кўрганим ўша қад-
ди расо хонимнинг қувончдан севинган 
кўзлари Озарбайжоннинг бир маҳнисини 
(қўшиғини) ёдимга солди: “Ман сана ашиг 
ўлмишам, амаги гизи...” (“Мен сенга ошиқ 
бўлибман, амакимнинг қизи”). Буни шои-
ранинг ўзига эслатганимда, “Биз ҳам сиз-
га — Ўзбекис тонга ошиқмиз!” деди Ганира 
хоним. 

Таассурот ва ҳаяжонлар билан оқшом 
Шушадан чиқдик. Автобусда озарий оҳанг-
лар янграб борар, Озарбайжон Ёзарлар 
бирлиги масъул котиби Илғор Фаҳмий оға 
билан Навоий ҳазратлари ҳақида суҳбат-
лашиб кетдик. Кейин суҳбат Бобур Мирзо, 
Машраб, Огаҳий ижодига келиб етди. Бобу-
рий малика, форсигўй шоира Зебунисонинг 
байтларидан мисоллар келтирганимда, 
Илғор оға ҳайратланди, эшитмаган экан. 
Унга бугун ҳам арузда гўзал асарлар ёза-
ётган замондош юртдошларимиз ҳақида 
гапириб бердим. Гурунг ярмида иккови-
миз ҳам ўз тилимизда гапираётганимиз 
ва бир-биримизни ҳеч бир қийинчиликсиз 
тушунаётганимизни сезиб қолдик. Чунки 
Илғор оға қирғизистонлик, қозоғистонлик 
меҳмонлар билан гаплашганида қийнала-
ётганди. Мутасаддилар ҳам улар билан 
русча гаплашди. Аммо ўзбекча гапларимни  

озарийлар ҳам, туркиялик меҳмон ҳам, 
қирғиз ва қозоқлар ҳам осон англаётганди. 
Бунинг сабаби ўзбек тили қарлуқ, қипчоқ, 
ўғуз лаҳжаларининг кўпгина унсурларини 
ўзида жамлаган, туркий оламнинг марка-
зий тили эканидир, десам мусоҳибларим 
бу фикрни маъқуллади. 

Сафаримиз давомида қадим ва навқи-
рон Боку шаҳрида профессор Алмаз Бин-
натова билан кўришдик. Юзида заковат 
ва маърифат нури балқиб турган, халқи-
миз ва адабиётимизнинг том маънодаги 
дўсти Алмаз хоним бизга Бокунинг кўҳна 
обидаю саройларини кўрсатди, ҳар бир 
иншоотнинг тарихи ҳақида атрофлича 
маълумот берди. Йўл-йўлакай Низомий 
Ганжавий ҳайкали пойига бордик. Сўнг 
Адабиёт музейи, Ичкари шаҳар деб ата-
ладиган мавзедаги қадимий ва замона-
вий биноларни айландик. Мезбонимиз 
Алмаз Биннатованинг илм йўлидаги кўп 
йиллик меҳнати, хусусан, халқларимиз 
адабиётини тадқиқ ва тарғиб қилиш бо-
расидаги хизматлари жорий йил мамла-
катимиз Президенти томонидан муносиб 
тақдирлангани билан олимани самимий, 
юзма-юз қутладик. Ўзбекистон Ёзувчилар 
уюшмаси раисининг махсус табрикнома-
сини, уюшма томонидан берилган эсда-
лик совғалар ҳамда китобларни олимага 
топширдик. Алмаз опанинг қувончига 
шерик бўларканмиз, унинг: “Ўзбек халқи-
ни яхши кўраман, Ўзбекистон — менинг 
ҳам Ватаним!” деган сўзлари қалбимизни 
тўлқинлантирди. Ҳайкал пойида Низо-
мий, Навоий, Бобур, Фузулий каби мушта-
рак дарёларимиз ҳақида бошланган 
суҳбатимиз муҳташам денгиз — Каспий 
қирғоғида ҳам давом этди. Баҳонада ден-
гиз бўйидаги сайр, чағалайлар парвози, 
одамлар кафтидан эмин-эркин дон чўқи-
лаб юрган маъсум каптарларнинг беғубор 
ҳаракатлари – бир умр эсда қоларли ман-
заралар кўзларимизга ин қурди. 

Мезбонлар оқшом бизни Ҳайдар Алиев 
номидаги халқаро қўналғага элтиб қўйди-
лар. Буни қарангки, Боку — Истанбул рей-
си кечикадиган бўлибди. Бу орада ёш озар-
байжон шоирларидан бири, Самарқандда 
туркий тилли ёш ижодкорларнинг халқаро 
семинарида танишиб дўстлашганимиз 
 Интиқом Яшар етиб келди. Қўналға ичи-
даги кафеда ўзбек, қирғиз ва озарбайжон 
шоирларининг қизғин суҳбати асносида биз 
кутаётган учоққа чиқиш вақти етиб келгани-
ни ҳам сезмай қолибмиз. 

Учоқ салонида туриб кўз олдимдан Озар-
байжон манзаралари ўта бошлади. Боку. Со-
кин ва хотиржам шаҳар. Одамлари ҳам Ич-
кари шаҳардаги Гизгала (Қизқалъа) сингари 
эски қалъалардек сокит ва хотиржам. Қора 
олтин билан элини боқиб турган она денгиз 
— Каспийнинг тош ётқизилган қирғоқларида 
учиб-қўниб юрган қўш кабутарлар сингари 
маъсум ва беғубор ёш-яланглар. Боку кў-
чаларини безаб турган зайтун дарахтлари 
каби хушбичим ва сипо қизлар. Ён-атрофни 
қуршаган бегона ва ёқимли бир гўзаллик-
дан туйилган ажиб сармастлик. Низомий 
ҳайкали пойидаги кенгиш майдон узра шам 
териб, “шамлар фестивали”га тайёргарлик 
кўраётган бир-биридан чиройли талаба қиз-
ларни бир кўрсангиз эди... 

Жонажон Тошкентга келиб тушгач, уй-
уйи мизга шошдик. Бир олам таассуротлар 
бор ҳали. Ҳаммасини ёзишга на қурбим, на 
вақтим етади. Сафар давомида кўрганим, 
билганим, эшитганим ва илғаганим ҳозир-
ча шулар. Яна нималардир эсимга тушиб 
қолса, албатта, ёзаман. Таассуротлар, хо-
тиралар, янги дўстлар билан бирга янги 
шеърлар олиб қайтдик. Назаримда, шоир 
учун энг муҳими шу бўлса керак. 

Мансур жуМАеВ, 
Ўзбекистон ёзувчилар 

уюшмаси аъзоси, шоир

ёхуд қардошлар қалбидан сув ичаётган дўстлик дарахти
Ўзбек ва озарбайжон халқларини кўп асрлик адабий ришталар боғлаб туради. Низомий асарлари 
ўрта асрлардан бошлаб ўзбек тилига таржима қилинган бўлса, Навоий ўлмас “Хамса”си билан 
туркий қаламкашларни беҳад илҳомлантирди. фузулий Ҳазрат Навоий ижодини катта қизиқиш 
билан ўрганган, унинг адабий мероси XVII асрдан бошлаб Туркистон мадрасаларида дарслик 
сифатида ўқитилган. Адабиётшунос Тўхтасин Жалолов таъбири билан айтганда, ғазал жанрини 
камолотга етказган буюк санъаткор, Навоийдан сўнг бу жанрда энг кўп, энг гўзал, энг нафис ва энг 
оҳангдор ғазаллар яратган “фузулий — туркий тилларда сўзлашувчи барча халқларнинг муштарак 
шарафи, уларнинг муштарак Ҳофиз Шерозийси”га айланди.

ХОН £ИЗИНИНГ ¥ОВЛИСИДА
КЕЧГАН МУШОИРА

ўзбекистондАги “шАрқ тАронАлАри”, хАлқАро мАқом 
АнжумАни, озАрбАйжондАги “хАрибулбул” хАлқАро 
фестивАли кАби йирик тАдбирлАрдА икки хАлқ 
вАкиллАри фАол қАтнАшАётир. жАъфАр жАбборли 
номидАги озАрбАйжон дАвлАт дрАмА теАтрининг 
бу йилги 140-мАвсуми ўзбек дрАмАтурги қўчқор 
норқобилнинг “беш бевА вА бир бошлиқ” мусиқАли 
комедияси билАн очилгАнидАн бир қувонгАн бўлсАк, 
ҳАзрАт нАвоийнинг 580 йиллиги муносАбАти билАн 
бокудА нАвоий АсАрлАрининг профессор рАмиз 
АсқАр томонидАн озАрбАйжон тилигА ўгирилгАн 
китоблАри тАқдимоти бўлиб ўтгАнидАн ўн 
қувондик. АдАбиётимизнинг толмАс тАдқиқотчиси 
АлмАз биннАтовАнинг “ўзбек АдАбиёти” китоби 
озАрбАйжондА нАшр этилди. 

Икки халқ ўғли Мақсуд Шайхзода асар-
лари адабиётимиз хазинасидан муносиб 
жой олди. Юртимизда Озарбайжон мил-
лий маданият маркази иш бошлаши, Тош-
кентда Ганжавий ва Ҳайдар Алиев, Бокуда 
эса Алишер Навоий ҳайкали ўрнатилиши 
қардошлигимизга ишоратдир. Президенти-
мизнинг 2019 йил октябрида Туркий тилли 
давлатлар ҳамкорлик кенгашининг навбат-
даги саммитида иштирок этиш учун Бокуга 
ташрифи давлатлар ўртасидаги алоқалар-
ни янги босқичга олиб чиққани рост. 

Ўзбек адабиёти Озарбайжонда тадқиқот 
мавзуси бўлиб келаётир. Алишер Навоий 
ва Заҳириддин Муҳаммад Бобур, Мақсуд 
Шайхзода ва Холид Саид Хўжаев, “Озар-
байжон ва Ўзбекистон халқларининг ада-
бий дўстлиги” каби мавзуларда ўтказилган 
халқаро илмий анжуманларда ҳар икки 
мамлакат олим ва адиблари доим фаол. 
Бунда Шуҳрат Сирожиддинов, Иброҳим 
Ҳаққул, Ҳамидулла Болтабоев, Исо 
 Ҳабиббейли, Яшар Қосимов, Рамиз Асқар 
ва  Алмаз Биннатова каби адабиётшунос-
ларнинг хизматлари катта. 

Ўзбекистондаги “Шарқ тароналари”, 
Халқаро мақом анжумани, Озарбайжонда-
ги “Харибулбул” халқаро фестивали каби 
йирик тадбирларда икки халқ вакиллари 
фаол қатнашаётир. Жаъфар Жабборли 
номидаги Озарбайжон давлат драма теат-
рининг бу йилги 140-мавсуми ўзбек драма-
турги Қўчқор Норқобилнинг “Беш бева ва 
бир бошлиқ” мусиқали комедияси билан 
очилганидан бир қувонган бўлсак, Ҳазрат 
Навоийнинг 580 йиллиги муносабати билан 
Бокуда Навоий асарларининг профессор 
Рамиз Асқар томонидан озарбайжон тили-
га ўгирилган китоблари тақдимоти бўлиб 
ўтганидан ўн қувондик. Адабиётимизнинг 
толмас тадқиқотчиси Алмаз Биннатованинг 
“Ўзбек адабиёти” китоби Озарбайжонда 
нашр этилди. 

Мустақиллигимизнинг 31 йиллиги танта-
налари арафасида Ўзбекистон Президенти 
Шавкат Мирзиёев икки давлат ўртасидаги 
азалий дўстлик, илм-фан ва маданий-гума-
нитар алоқаларни, биродарлик ришталари-
ни мустаҳкамлашга қўшаётган ҳиссаси учун 
бир гуруҳ озарбайжонликлар, жумладан, 
Боку давлат университети туркология ка-
федраси мудири, профессор Рамиз Асқар 

ҳамда Озарбайжон Миллий фанлар ака-
демиясининг Низомий номидаги Адабиёт 
институти Озарбайжон — Туркманистон —  
Ўзбекистон адабий алоқалари бўлими му-
дири Алмаз Биннатовани “Дўстлик”  ордени 
билан тақдирлади...

Истанбул — Боку йўналиши бўйича 
парвоз қилган учоғимиз Ҳайдар Алиев но-
мидаги халқаро қўналғага келиб қўнганида 
соат миллари маҳаллий вақт билан 22:00 
ни кўрсатиб турарди. Расмиятчиликлардан 
сўнг меҳмонхоналарга жойлашганимизда 
соат 23 дан ошган, йўл чарчоғи сезилган, 
кўзларни уйқу босаётган палла эди. Саҳар 
соат 5 да автобусга чиқишимиз керак, унда 
ТУРКСОЙ томонидан 2023 йилда “Туркий 
халқлар маданияти пойтахти” дея эълон 
қилинган Шуша шаҳрига боришимиз, у 
ерда шоира Хуршидбону Нотавон тавал-
лудининг 190 йиллигига бағишланган тад-
бирларда иштирок этишимиз ва XIX асрдан 
бери ўтказиб келинадиган “Мажлиси унс” 
мушоирасида Ўзбекистон номидан қатна-
шишимиз керак. 

Қадим Шушада арбоб ва шоира Нота-
вон таваллуди тантанасида ўзбек, турк, 
қирғиз, қозоқ ва озарбайжон шоирлари 
жам бўлди. Хон қизининг қадим саройи 
ҳовлисида кечган анжуманда Озарбайжон 
маданият нозири Анор Каримов, Мада-
ният қўмитаси раиси Ганира Пошшоева,  


